
Talba


MINUTI

[bookmark: _Hlk42497542]Il-Minuti tal-Laqgħa Nru 12 li saret nhar l-Erbgħa, 20 ta’ Mejju 2020 ġew ikkonfermati.

[bookmark: _Hlk42500204]L-IMPATTI EKONOMIĊI U RAKKOMANDAZZJONIJIET POST-COVID-19 – DISKUSSJONI

IĊ-CHAIRPERSON (Onor. Jean Claude Micallef): Kif tafu llum se nibdew niddiskutu l-impatti ekonomiċi u r-rakkomandazzjonijiet post-COVID-19, u għal din l-ewwel laqgħa għandna diversi mistednin minn setturi differenti li se jagħtuna l-veduti tagħhom. Infakkarkom li apparti l-mistiedna tal-lum għada se jkollna t-tieni grupp ta’ mistiedna biex imbagħad, inkunu nistgħu nimxu għal diskussjoni bejnietna u wara noħorġu rapport li nippreżentaw quddiem il-Kamra tad-Deputati. 

Fil-fatt illum għandna magħna lis-Sur Johann Buttigieg mill-Malta Tourism Authority, lil Dr Marthese Portelli u s-Sinjura Denise Xuereb mill-Malta Developers Association, is-Sur Mark Cutajar minn SportMalta u s-Sinjura Abigail Mamo mill-Malta Chamber of SMEs. Għaldaqstant nistgħu ngħaddu għall-ewwel kelliem tagħna li huwa l-Kap Eżekuttiv ta’ SportMalta, is-Sur Mark Cutajar, li se jagħtina l-osservazzjonijiet tiegħu kemm vis-à-vis l-impatti ekonomiċi kif ukoll r-rakkomandazzjonijiet għall-qasam tal-isports. 

IS-SUR MARK CUTAJAR (SportMalta): Sur President, l-isports f’Malta għandu żewġ dimensjonijiet; hemm ċerti assoċjazzjonijiet  li jimpjegaw in-nies b’mod dirett u hemm assoċjazzjonijiet oħra, li dawn huma fil-maġġoranza, li jaħdmu permezz tal-volontiera. Issa li tgħid kif din il-pandemija laqtet across the board il-qasam tal-isports hija xi ftit diffiċli imma SportMalta għamlet studju u ħarġet l-impatt ġenerali, li bla dubju ta’ dejn kien l-impatt li wieħed kien qed jistenna, imbagħad komplejna l-istudju fuq assoċjazzjonijiet kbar, li huma umbrella associations kbar, imbagħad kien hemm l-element ta’ kif intlaqtet SportMalta, li hija l-entità governatttiva u li hija wkoll il-main funder tal-assoċjazzjonijiet sportivi kollha. 

Kif intlaqtu? L-ewwel waħda hija l-aktar waħda ovvja għaliex dawn kienu diġà qegħdin jipprovaw iżommu ħajjin qabel il-pandemija - Malta hija pajjiż partikolari, fejn għandna aktar assoċjazzjonijiet u clubs milli nies - u mbagħad bil-COVID-19 spiċċaw f’sitwazzjoni aktar diffiċli għaliex kellhom nuqqas ta’ dħul filwaqt li l-ispejjeż baqgħu hemm! L-aktar li ġew milquta b’mod partikolari huma l-organizzazzjonijiet iż-żgħar. Fil-fatt dawn sabuha diffiċli ħafna u hemm uħud minnhom li qegħdin itellgħu u jniżżlu jekk jagħlqux il-bibien tagħhom. Meta ngħid assoċjazzjonijiet żgħar qed nirriferi għal dawk il-klabbs li jaħdmu minn garaxx li jkunu krewh u minn dak li jdaħħlu jerġgħu joħorġuh. 

Hawn Malta forsi ftit tafu imma għandna numru inkredibbli ta’ martial arts clubs, li kważi kważi, ratio wise, nikkomparaw sew mal-Asja! F’sitwazzjoni tajba dawn il-klabbs irendu tajjeb imma f’sitwazzjoni diffiċli they went straight to zero income. Barra minn hekk, il-kirjiet baqgħu hemm għax jekk tikri garaxx biex tagħmel attività u titilfu se tispiċċa titlef iż-żona, titlef l-area, eċċ. Il-klabbs il-kbar, li kienu jiffokaw fuq il-gate money, bdew idaħħlu zero gate money zero u għadhom hekk sal-lum għax għalkemm il-kompetizzjonijiet se jerġgħu jibdew mill-15 ta’ Lulju, s’issa għadna m’għandniex indikazzjoni ta’ jekk aħniex se niftħu għall-ispettaturi jew le. 

Imbagħad kellek l-impatt ġenerali minħabba r-restrizzjonijiet. Dawn il-klabbs minn fejn idaħħlu l-flus? Idaħħlu l-flus mill-club houses, mill-bottegini tagħhom u mir-restoranti tagħhom. Issa qegħdin jitilfu dan id-dħul. Il-klabbs iż-żgħar, kien hemm ħafna minnhom, li kienu qed iħarsu ‘l quddiem u xtraw numru ta’ biljetti tal-ajru biex jieħdu sehem f’kompetizzonijiet. U ħafna drabi joħorġu dawn il-flus minn buthom u issa qed jistennew mingħand l-airlines sabiex jieħdu l-flus tal-biljetti lura. 

Kif għedtilkom fil-bidu dħalna wkoll b’mod speċifiku fuq l-umbrella associations il-kbar, b’mod partikolari fuq il-Kumitat Olimpiku Malti. Il-Kumitat Olimpiku Malti huwa differenti mill-entità li nirrappreżenta jien għaliex dawn jitkellmu fuq sport elite. Dawn għandhom tliet areas ta’ dħul, fejn apparti mill-iSportMalta li baqgħet tagħti l-fondi kif dejjem wegħdet li se tagħmel, tilfu l-fondi l-oħra mingħand l-isponsors tagħhom kif ukoll l-isponsors mill-federazzjonijiet internazzjonali li kienu jagħtuhom fondi għad-diversi skemi tagħhom. Allura spiċċaw b’cashflow verament baxx, bil-problema li kellha tintervjeni SportMalta billi tagħti advanced payment għalihom biex jibqgħu jgħixu. Peress li dawn huma non-profit organisations il-ħaddiema tagħhom kellhom problema wkoll biex jitħallsu. 

L-istess ħaġa ġara lill-Malta Racing Club. Dan huwa klabb kbir ħafna imma fit-8 ta’ Marzu kellhom jagħlqu l-bibien tagħhom. B’hekk tilfu l-isponsors, tilfu l-gate money, tilfu l-flus mir-restoranti u tilfu l-flus mill-betting fees. Allura ekonomikament żgur li ntlaqtu ħażin ħafna, tant li l-Gvern riċentement kellu jagħtihom is-somma ta’ €150,000 bħala stimolu ġdid biex ikunu jistgħu jerġgħu jibdew il-kompetizzjonijiet. 

Assoċjazzjoni oħra li sabet id-diffikultajiet - din hija l-aktar assoċjazzjoni sponsorjata mill-midja - hija l-Malta Football Association. Dawn ukoll tilfu l-isponsorships u kull tip ta’ fundraising activities kellhom jispiċċaw. Ir-retainers tagħhom, bħal pereżempju, mill-gyms, kellhom jieqfu. Mill-gate money biss dawn tilfu s-somma ta’ €750,000! Għalhekk reġgħu nħolqu l-istess problemi li kellna qabel. Nistgħu ngħidu li t-trend tal-assoċjazzjonijiet l-oħra hija l-istess. 

Assoċjazzjoni oħra kbira hija l-Aquatic Sport Association, l-Assoċjazzjoni tal-Waterpolo u tal-Għawm, fejn il-klabbs li jaqgħtu taħtha kollha ntlaqtu ħażin. Dawn għandhom ħafna clubs li qegħdin fuq il-front, speċjalment fiż-żona ta’ Tas-Sliema u anke fis-South ta’ Malta. L-istima tat-telf ta’ dawn il-klabbs tlaħħaq is-somma ta’ €1.5 miljun. L-assoċjazzjoni stess tilfet diversi fondi, fosthom il-bed night scheme li tagħti SportMalta peress li ma setgħux iġibu l-kompetizzjonijiet minn barra. Tilfu wkoll ammont ta’ flejjes mill-gate money u l-Aquatic Sport Association, minbarra l-clubs, qiegħda tikkonsidra li tilfet madwar €0.5 miljun f’dan il-perjodu! 

IĊ-CHAIRPERSON: Sur Cutajar, tista’ terġa’ tgħidilna kemm tilfu l-clubs li jaqgħu taħt din l-assoċjazzjoni? 

IS-SUR MARK CUTAJAR: Il-klabbs waħedhom tilfu €1.5 miljun filwaqt li l-assoċjazzjoni per se tilfet €0.5 miljun. Assoċjazzjoni iżgħar però importanti wkoll hija l-Malta Basketball Association, fejn il-klabbs tagħha ħadu daqqa kbira. Dawn tilfu dħul importanti mill-bottegini, mir-restaurants, eċċ. tagħhom. L-isport għandu dħul importanti min-nurseries imma ovvjament, ladarba n-nurseries ma sarux, il-fees tan-nurseries mingħand il-ġenituri ma tħallsux u dan kien dħul mitluf minn kull club, bħalma tilfu wkoll l-isponsors li kellhom. Pereżempju l-assoċjazzjoni kellha problemi biex tħallas il-loans fuq il-binjiet tagħha. Għandhom car park li ma setax jiġi utilizzat u l-car park hemmhekk huwa l-main sponsor tagħhom. Dawk huma kif inltaqtu l-umbrella associations il-kbar. 

Xi ħaġa oħra li studjajna hija kif intlaqtet SportMalta. Funnily enough, peress li SportMalta hija entità tal-Gvern u allura toħroġ ħafna flejjes bħala sponsors u sussidji, minħabba dak li ġara u li allura wassal biex ħafna mill-faċilitajiet tagħha kemm jingħalqu, SportMalta marret tajjeb ħafna! Pereżempju, waħda mill-ikbar spejjeż li jkollha SportMalta hija l-pixxina nazzjonali. Meta tqis li l-membership tal-pixxina hija €100 fis-sena u allura d-dħul huwa ftit, il-ħruġ fuq il-pixxina nazzjonali huwa kbir. Għandek l-ispejjeż tal-ilma, tad-dawl u tas-sħana tal-ilma peress li issa l-ilma qiegħed jiġi msaħħan is-sena kollha. Dawn l-ispejjeż kollha ġew iffrankati. Għandek l-ilma tax-showers kullimkien peress li kulħadd juża din il-faċilità u l-faċilitajiet l-oħra tagħna b’xejn. 

Saru savings overall fis-salarji tal-part-timers tagħna. Aħna nħaddmu 350 part-timer! Issa li l-programm ġie ridott online ma kellniex bżonn 350 ħaddiem u allura waqajna għal 50 part-timer. U allura hemmhekk saru savings sostanzjali. Il-ħaddiema ta’ SportMalta ddeċidew minn jeddhom li jirrinunzjaw għall-overtime tagħhom. Baqgħu jaħdmu bil-ħinijiet kollha tagħhom - bir-relazzjoni tajba li l-management għandu mal-ħaddiema - imma ddeċidew li jagħmlu xogħol over and above u ma jitħallsux tal-overtime sakemm jerġgħu jibdew jieħdu l-overtime li jkun ħaqqhom. L-overtime għal uħud mill-ħaddiema huwa sistematiku, fejn pereżempju għandek replacement ta’ maintenance officer ma’ ieħor. Kif għedt dawn iddeċidew li jidħlu xorta fil-ħinijiet tagħhom imma ma jitħallsux tal-overtime u hemmhekk kien hemm savings kbar. L-istess kien hemm savings fil-fuel u fl-attivitajiet nazzjonali kbar li ma sarux fosthom, ir-Regatta. 

Min-naħa l-oħra kellna wkoll nuqqas fid-dħul għax għalkemm SportMalta ffrankat ħafna flejjes, kien hemm dħul li s-soltu ddaħħal li dan baqa’ ma daħalx. Pereżempju flus mill-concessions tagħha ma daħlux għax ma ġewx nies minn barra biex jitħarrġu. Allura l-foreign training camps f’dawn il-ġimgħat kien zero. Kellna dħul li jsir minn Sport Promotion Units, mill-memberships, mid-daily entry fees u mis-sales tal-istess faċilitajiet li ovvjament dawn ibbilanċjaw. Id-Dipartiment tal-Finanzi pprova jikkwantifika bejn wieħed u ieħor kemm iffrankat SportMalta f’dan l-aħħar perjodu, u kif qed taraw din iffrankat ftit aktar minn €0.25 miljun fil-perjodu li fih konna magħluqin. 

Għamilna wkoll diversi rakkomandazzjonijiet. Rakkomandazzjoni li għamilna lill-Gvern u li ġiet aċċettata hija li SportMalta u l-Gvern daħlu f’commitment li Malta tospita l-logħob tal-pajjiżi ż-żgħar tal-2023. Issa biex nippreparaw għal-logħob tal-pajjiżi ż-żgħar tal-2023 kellna bżonn l-għajnuna teknika, speċjalment mill-għaxar federazzjonijiet li se jirrappreżentawna f’dan il-logħob. Ma ninsewx li dan il-logħob beda b’mod amatorjali imma meta qed tikkompeti mal-Montenegro, mal-Lussemburgu, ma’ Ċipru u ma’ Monako li jġibu l-barranin minn Franza, aħna rridu nibqgħu kompetittivi. U għalhekk il-Gvern ta garanzija li l-flus li kien wiegħed għal dawn il-logħob se jibqgħu hemm. B’hekk l-assoċjazzjonijiet moħħhom mistrieħ li kif jiftaħ l-ajruport se jkunu jistgħu jibqgħu għaddejjin bil-preparazzjonijiet tagħhom għal dan l-avveniment. 

Għamilna wkoll diversi inizjattivi. Waħda mill-inizjattivi li se nressqu lill-Ministeru għall-Finanzi hija li dik li l-klabbs u l-assoċjazzjonijiet, li jħallsu ħafna kirjiet lill-Gvern, u liema kirjiet ilaħħqu s-somma ta’ €300,000, dawn jiġu mogħtija bħala kreditu mill-bilanċ li ffranka SportMalta. Qegħdin nitkellmu bejn wieħed u ieħor fuq €300,000 li SportMalta ma ddaħħalx għax iffrankat dak l-istess ammont u allura dawn jistgħux jiġu mogħtija lura lill-klabbs u b’hekk inkunu qegħdin ngħinuhom. Inizjattiva oħra li ħa l-management u li ġiet costed hija li l-klabbs u l-assoċjazzjonijiet li jużaw il-faċilitajiet tagħna jiġu esklużi mill-ħlasijiet tagħhom sal-aħħar tas-sena. B’hekk aħna nkunu qegħdin ngħinuhom biex jerġgħu jibdew jieħdu l-inizjattiva u jerġgħu jkabbru l-faċilitajiet tagħhom. 

Qegħdin nipproponu u niddiskutu mal-assoċjazzjonijiet - għal darb’oħra l-fees għall-faċilitajiet ta’ SportMalta huma miżeri - sabiex nipprovaw innaqqsu l-fees tal-faċilitajiet tagħna b’50% għal min juża minn barra. Pereżempju, għandna ħafna tiraturi li jużaw ix-shooting range Ta’ Kandja u allura minflok jibqgħu jużaw X amount fir-round, dawn jibdew iħallsu X on two fir-round. Qegħdin ukoll nipprovaw inħeġġu t-tfal u ż-żgħażagħ jerġgħu jibdew joħorġu u nneħħu ftit mill-biża’ li hemm fuq attivitajiet sportivi biex f’Ottubru li ġej nerġgħu nagħtu skont fuq il-programmi tagħna On the Move. Il-programmi diġà għandhom ħlas ta’ €46 fis-sena imma se nipprovaw nagħtu daqsxejn aktar. 

Inizjattivi oħra li SportMalta qed tipproponi bħal pereżempju, li l-flus li tlifna mill-fond tat-turiżmu sportiv għal din is-sena jiġi added mal-flus tas-sena d-dieħla. Aħna nieħdu l-iskema tal-isports tourism li hija ta’ €350,000 u allura peress li ħafna minn dik is-somma mhux se tintuża din is-sena qegħdin ngħidu biex din tiġi added ma’ tas-sena d-dieħla. Qegħdin nipproponu wkoll u qegħdin niddiskutuha mas-Segretarju Parlamentari, li t-taxxi li jħallsu l-atleti jiġu kkonsidrati għal din is-sena. Skemi li għandna ta’ international parpticipation li jaqbżu l-€1 miljun, jekk nistgħux il-flus li ma jiġux utilizzati din is-sena, jiġu topped ma’ tas-sena d-dieħla u b’hekk inkunu qegħdin nerġgħu nagħtu fiduċja lil dawn l-assoċjazzjonijiet, b’mod partikolari ż-żgħar li m’għandhomx dħul ieħor ħlief id-dħul li jagħti l-Gvern u l-Kumitat Olimpiku Malti biex jerġgħu jħarsu ‘l quddiem u jżommu l-affarijiet li qed jagħmlu u jkomplu jkabbru. 

IĊ-CHAIRPERSON: Sur Cutajar, nirringrazzjak tal-preżentazzjoni tiegħek. Issa ndur fuq il-Membri tal-Kumitat sabiex jagħmlulek il-mistoqsijiet tagħhom. 

L-Onor. Claudio Grech. 

ONOR. CLAUDIO GRECH: Sur Cutajar, l-ewwel nett nixtieq nirringrazzjak tal-ħidma tagħkom f’dan il-qasam. Dan huwa l-Kumitat Permanenti dwar l-Affarijiet Edonomiċi u Finanzjarji u allura l-mistoqsijiet li nixtieq nagħmillek huma aktar mill-ottika tal-aspett ekonomiku u finanzarju biex inkunu nistgħu ninkwadraw fil-kontest tad-diskussjoni l-impatti li huma marbutin mal-kriżi tal-COVID-19. Aħna nqisu li l-isport għandu potenzjal ta’ impatt ekonomiku qawwi, b’mod partikolari mill-ottika li aħna nħarsu lejn xi jfisser impatt ekonomiku biex nipprovaw inwessgħu kemm jista’ jkun kull definizzjoni li tkopri l-aspett soċjali ta’ xi tfisser l-ekonomija. Aħna nibqgħu nemmnu li l-ekonomija mhijiex biss numri imma l-ekonomija qiegħda hemm biex is-soċjetà tagħna tkun tista’ tgħix aħjar. Għalhekk nemmnu li l-isport huwa element essenzjali kemm mil-lat tal-impatt soċjali kif ukoll għax l-isport jista’ jkun industrija li fiha nnifisha tkun kapaċi tiġġenera u toħloq ħafna attività jekk il-Gvern jinvesti biex dik l-industrija ssir industrija u mhux sempliċiment tibqa’ għaddej stante kemm tagħmel biss dak li għandek tagħmel.  

Issa biex immur għall-punti li semmejt inti f’dak li għandu x’jaqsam mal-aspetti tal-COVID-19, b’mod luċidu ħafna inti spjegajt l-impatti li qed isofru l-assoċjazzjonijiet u l-klabbs sportivi. Xtaqtek tgħidilna x’kien l-ammont ta’ għajnuna li l-Gvern ta direttament lil dawn l-assoċjazzjonijiet u jekk inti tqisx li fiċ-ċirkostanzi ta’ dawn l-isfidi, dik l-għajnuna li ngħatat s’issa hijiex suffiċjenti biex dawn il-klabbs, mill-istaġun li ġej, ġaladarba fil-15 ta’ Lulju r-restrizzjonijiet se jiġu fit-tmiem, jekk il-messaġġ li nagħtu minn dan il-Kumitat huwiex li għandhom moħħhom mistrieħ li bl-għajnuna li ngħataw se jkunu jistgħu jerġgħu jibdew joperaw? 

IĊ-CHAIRPERSON: Grazzi. Ma nafx jekk hemmx mistoqsijiet oħra. Jien tal-opinjoni li nagħmlu l-mistoqsijiet kollha u mbagħad is-Sur Cutajar iwieġeb waħda waħda. 

L-Onor. Mario de Marco. 

ONOR. MARIO DE MARCO: Fl-aħħar tal-preżentazzjoni tiegħek inti semmejt numru ta’ rakkomandazzjonijiet li għamlet SportMalta. Qed nifhem li dawn għadhom fi stadju ta’ rakkomandazzjonijiet hux hekk? Għalhekk nixtieq tgħidlna f’liema stadju tinstabu fl-implimentazzjoni tagħhom u forsi tgħidilna wkoll kemm ilhom li saru dawn ir-rakkomandazzjonijiet u x’impatt tħoss li se jkollhom li għandek numru minnhom li għadhom ma ġewx aċċettati min-naħa tal-Gvern. It-tieni punt li xtaqt inqajjem - u naħseb inkompli ma’ dak li qal l-Onor. Claudio Grech - hu li inti tkellimt ħafna dwar l-impatt fuq l-assoċjazzjonijiet u allura xtaqtek tagħmlilna ftit analiżi dwar l-impatt fuq il-klabbs individwali. Pereżempju x’kien l-impatt fuq il-Malta Football Association u l-klabbs tagħha u x’għajnuna diretta qed jingħataw dawn il-klabbs? U x’se tkun is-sitwazzjoni ta’ dawn il-klabbs matul din is-sena? Nafu li ħafna minnhom għandhom l-ispejjeż u ħafna minnhom ġew impattati, uħud minnhom forsi aktar minn oħrajn. M’għandix dubju li intom tkellimtu b’mod dirett magħhom. U allura tista’ tgħidilna x’inhu l-futur li qegħdin jaraw quddiemhom?  
IĊ-CHAIRPERSON: Grazzi. L-Onor. Kristy Debono. 

ONOR. KRISTY DEBONO: Sur Cutajar, prosit tax-xogħol li qegħdin tagħmlu f’dan il-qasam. L-ewwel punt tiegħi xtaqt norbtu ma’ dak li qal il-kollega tiegħi l-Onor. de Marco u ċjoè what is the worst case scenario għall-klabbs Maltin u liema hija l-aktar dixxiplina sportiva li temmen li se tiġi impattata post-COVID-19 u l-aktar waħda li se jkollha dewmien għall-irkuprar finanzjarju u sostennibilità ta’ dik id-dixxiplina? Bħalma qal l-Onor. Claudio Grech, dan huwa Kumitat li jitratta affarijiet ekonomiċi u finanzjarji u allura niffokaw aktar fuq l-isfidi finanzjarji. Jiena nnotajt li ċerti dixxiplini ngħataw il-wage supplement filwaqt li dixxiplini oħrajn ma ngħtawx. Pereżempju, il-Maltese Olympic Committee ma bbenefikawx mill-wage supplement u lanqas l-Aquatic Sports Association filwaqt li l-Malta Racing Club ibbenefikaw. Inti konxju minn din l-informazzjoni u tista’ tgħidilna għalfejn ċerti dixxiplini ngħataw filwaqt li oħrajn ma ngħatawx? Kien hemm xi forma ta’ test biex taraw l-eleġibilità tagħhom? Magħna għandna wkoll il-Ministru tal-Finanzji li jista’ jingħaqad miegħek fir-risposta. 

IĊ-CHAIRPERSON: Grazzi. Il-Ministru Scicluna. 

ONOR. EDWARD SCICLUNA: Il-Gvern għadu kemm ħabbar recovery plan u vvota €3 miljuni għall-għaqdiet volontarji li magħhom hemm l-għaqdiet sportivi. Ma jidhirlix li l-kumitat għandu xi set up ta’ kif se jitqassmu l-fondi u l-kriterji li se jintużaw imma intom avviċinajtu lill-Ministeru jew lis-Segretarju Parlamentari biex jibda jara x’allokazzjoni għandkom tieħdu pro-rata mal-għaqdiet volontarji?

IĊ-CHAIRPERSON: Issa se nagħmillek l-aħħar mistoqsija min-naħa tiegħi. Kif jaf kulħadd jiena vuċi soda f’dak li għandu x’jaqsam mal-isports għaliex nemmen li dan mhux biss għandu jibqa’ settur imma għandna nġibuh industrija f’pajjiżna. Dik hija l-ħolma mhux biss tiegħi imma ta’ diversi sportivi u atleti Maltin. Dan għaliex naraw li ekonomikament l-isports jista’ jikkontribwixxi għall-kaxxa ta’ Malta u jgħin ukoll fis-saħħa tal-Maltin. Apparti l-mod dettaljat u elokwenti tal-preżentazzjoni tiegħek, xtaqt nara aktar fejn tidħol strateġija u ħsieb għall-isports bħala stil ta’ ħajja u mhux bħala sport elite. 
Filwaqt li l-preżentazzjoni tidħol sew fid-dettall dwar dak li għandu x’jaqsam mal-klabbs, mill-banda l-oħra dwar l-isport fil-ħajja ta’ kuljum, għal min mhux se jikkompeti, ma ġiex imsemmi. Ċertament l-isports huwa importanti f’ħajjitna u allura xtaqt nisma’ il-kummenti tiegħek f’dan ir-rigward. Nallaċċja wkoll ma’ xi mistoqsijiet li saru fejn kellek kumpaniji privati ta’ fitness li setgħu jiggwadanjaw b’mod dirett mill-wage supplement filwaqt li NGOs riedu jidħlu fi ftehim - li aċċenna għalih ukoll il-Ministru - tramite s-Segretarju Parlamentari responsabbli mill-isports u l-għaqdiet volontarji. Xtaqtek tgħidilna xi ħsebijiet hemm min-naħa ta’ SportMalta biex wieħed jindirizza din is-sitwazzjoni u anke r-relazzjoni tal-isports u t-turiżmu. 

IS-SUR MARK CUTAJAR: Ħa nipprova nwieġeb il-mistoqsijiet kollha u nitlobkom tiskużawni jekk naqbeż xi waħda minnhom. Waħda mill-mistoqsijiet li għamel l-Onor. Grech - naf li hu attiv ħafna fl-isports għax ninzertah jiġri fuq il-front - hija dwar jekk il-flus humiex biżżejjed. Naħseb li f’kollox il-flus qatt mhuma biżżejjed però nistgħu ngħidu li bħalissa għandna l-akbar somma allokata fl-isports li qatt kien hawn. Idea żgħira ħafna hi li l-Kumitat Olimpiku Malti fl-2013 kien qed jieħu għajnuna teknika ta’ €0.25 miljun filwaqt li fl-2020 qed jieħu għajnuna teknika għall-assoċjazzjonijiet sportivi biss tal-logħob tal-pajjiżi ż-żgħar ta’ €970,000! U din is-somma se titla’ għal €2 miljuni s-sena d-dieħla u għas-sena ta’ wara biex nibdew nippreparaw għal-logħob tal-pajjiżi ż-żgħar. Issa jekk tgħiduli dan huwiex biżżejjed se ngħidilkom li mhuwiex.   

ONOR. CLAUDIO GRECH: Biex nikkoreġik, il-mistoqsija ma kenitx fuq jekk humiex biżżejjed għax nafu li qatt mhu biżżejjed. Tistaqsi lil min tistaqsi kulħadd se jgħidlek l-istess kelma. Il-mistoqsija tiegħi kienet aktar speċifika biex inkun ġust miegħek għax ovvjament qiegħed hawnhekk, su due piedi, u trid tirrispondi l-mistoqsijiet li jsirulek. Hawnhekk inti għedtilna bil-problemi li ffaċċjaw l-assoċjazzjonijiet. Issa b’mod speċifiku, marbut mal-pandemija kemm ġie allokat lilhom? Jew kemm tajtuhom speċifikament fil-każ tagħkom u jekk dawk humiex biżżejjed biex jilqgħu għal din il-kriżi? Hawnhekk mhux qed ngħid jekk tajtuhomx biżżejjed biex jagħmlu l-istadium tagħhom imma speċifikament sabiex jilqgħu għall-problemi li ġabet magħha l-COVID-19. 

IĊ-CHAIRPERSON: Ejja nagħtuh ċans iwieġeb. 

IS-SUR MARK CUTAJAR: Waħda mill-garanziji li ħadu l-għaqdiet sportivi kollha hija l-garanzija li ta l-Gvern li l-flus allokati għall-2020 se jingħataw. Nerġa’ ngħid li mhumiex biżżejjed imma l-Gvern ta l-commitment tiegħu li dawk il-flus se jingħataw. Fil-fatt, il-ġimgħa l-oħra stess SportMalta reġgħet ikkonfermat il-commitment letters tal-iskemi tagħha li kienu ħarġu oriġinarjament f’Jannar. U dan għamilnieh biex inserrħulhom moħħhom li dawk il-flus li ġew allokati lilhom reġgħu ġew ikkonfermati. Min-naħa tal-assoċjazzjonijiet li huma reġistrati ma’ SportMalta, jiġifieri qed nitkellmu fuq ħafna mill-clubs lokali, eskluż tal-football u tal-waterpolo, – li dawn ma jħarsux minn dik il-lenti u mbagħad jekk jiġri xi ħaġa ma jkollhomx pjan ta’ kontinġenza – huma koperti. Koperti fis-sens li dawn baqgħalhom l-istess ammont ta’ flus li kienu jieħdu qabel, u allura se jkunu komdi fiċ-ċirkostanza għaliex għandhom il-flus biex jerġgħu jibdew. 

ONOR. CLAUDIO GRECH: Liema huma dawn? 

IS-SUR MARK CUTAJAR: Dawn huma l-assoċjazzjonijiet iż-żgħar bl-eċċezzjoni tal-futbol u tal-waterpolo. Huma dawk il-clubs li ma jġibux barranin li jiswewlhom ċertu ammont ta’ flus u allura, pereżempju, club partikolari tal-futbol għamel il-baġit tiegħu għax ħaseb li żgur se jidħol fl-Ewropa. Jekk b’dan il-baġit ma daħalx fl-Ewropa għal raġunijiet differenti ma kienx jaf minn fejn se jkun sostenibbli l-club. Ħafna mill-clubs li huma mmexxija mill-volontarjat huma mmexxija bil-għaqal. Clubs oħrajn li huma daqsxejn ikbar forsi ma kellhomx il-plan B għax ovvjament  ħadd ma kien qed jistenna din il-pandemija. 

Issa fir-rigward tal-clubs il-kbar, bħal dawk tal-futbol, il-Gvern ikkonferma wkoll il-vot li jagħti direttament lill-assoċjazzjoni tal-futbol. Fl-opinjoni tiegħi li jkollok vot bħal dan ikkonfermat huwa importanti ħafna. Kif qal l-Onor. de Marco, kien hemm clubs li ħadu daqqa għax tilfu l-isponsor tagħhom, tilfu d-dħul mir-ristoranti u jekk għandhom xi plejer barrani li qiegħed Malta jridu jħallsuh xorta waħda. Jiġifieri kien hemm min kellu l-problemi. Waħda mid-deċiżjonijiet li ttieħdu minn assoċjazzjoni kbira biex issolvi din il-problema hija l-Assoċjazzjoni tal-Waterpolo, fejn din iddeċidiet b’mod unanimu bejn il-clubs tagħha, li għal din is-sena, il-plejers barranin ma jilagħbux Malta. Kif tafu club tal-waterpolo ma jġibx player kwalunkwe imma jġib it-top players tad-dinja biex jilagħbu hawnhekk. U allura l-kampjonat tas-sajf din is-sena se jintlagħab biss mill-Maltin. 

ONOR. CLAUDIO GRECH: Jiġifieri mill-analiżi tiegħek qisu li l-aktar li ġew impattati huma dawk il-clubs ...

IĊ-CHAIRPERSON: Onor. Grech, nixtieq li nżommu ordni. 

ONOR. CLAUDIO GRECH: Allura nista’ nitlaq?! Ma nistax nistaqsi mistoqsija! 

IĊ-CHAIRPERSON: Jekk tixtieq titlaq m’iniex se nżommok imma sakemm nista’ mmexxi nippreferi li nimxu b’ordni. Hemm ammont ta’ mistoqsijiet li nixtiequ jwieġeb is-Sur Cutajar. Nitolbok tieħu nota tal-mistoqsija li kont se tagħmel u nerġa’ nagħtik iċ-ċans biex tagħmilha aktar ‘il quddiem. Fl-istess ħin nieħu pjaċir jekk tibqa’ hawnhekk. Tista’ tkompli Sur Cutajar. 

IS-SUR MARK CUTAJAR: Iva, l-aktar li ġew impattati huma dawk il-clubs li għandhom l-ispejjeż. F’dan l-istadju nħoss li l-assoċjazzjonijiet l-oħrajn, bil-fondi kollha garantiti, għandhom pulmun li jistgħu jibdew jgħixu u jistgħu jibdew iħarsu ‘l quddiem. Ovvjament, għadna qegħdin niddiskutu mal-Ministeru għall-Finanzi dwar jekk il-flus li ġew ivvotati f’ċerti skemi u li ma jintużawx matul din is-sena jistgħux jiġu miżmuma għas-sena d-dieħla, fosthom il-famuża skema tat-turiżmu, li kif semmejt inti u naqbel miegħek perfettament għax l-isport jista’ jkun kolonna importanti fl-ekonomija tal-pajjiż, kif qiegħed wara kollox f’pajjiżi differenti ... 

Rigward il-mistoqsija ta’ x’inhu l-worst case scenario, nista’ ngħid li dan kien ikun li kieku ma ftaħniex mill-ewwel. Ovvjament is-saħħa ta’ kull atleta u ta’ kull persuna oħra hija importanti però, worst case scenario kieku din baqgħet titwal u l-faċilitajiet tagħna baqgħu magħluqin u l-clubhouses baqgħu magħluqin u r-restoranti baqgħu magħluqin għax hemmhekk kien ikollna problemi kbar. Għall-mistoqsija l-oħra dwar is-sostennibilità, sfortunatament ħafna mill-assoċjazzjonijiet u mill-clubs iħarsu minn hawn sa hemm. U naħseb hemmhekk irridu ninvestu aktar biex ngħinuhom jibdew iħarsu b’viżjoni ‘l quddiem ħalli jkunu sostenibbli. 

Pereżempju jiena kburi bl-entità tagħna għaliex ħafna drabi, f’kull ħaġa li nagħmlu nkunu sostenibbli ħafna. Ma nistennewx mingħand il-Gvern li jagħtina l-fondi. Fil-fatt għadna kemm assigurajna pakkett ta’ €280,000 mill-Unjoni Ewropea - u kont qed niddiskutih din il-ġimgħa mal-Onor. Cutajar - sabiex inħeġġu lin-nies ikunu aktar attivi. Dan il-pakkett fl-2013 kien ta’ €30,000 u llum wasalna għal €280,000 u żammejna wkoll ir-reżistenza ta’ pajjiżi kbar bħalma huma l-Ġermanja u Franza li riedu li dan jinqasam skont il-popolazzjoni. Aħna għedna li dan huwa fond żgħir u l-isport huwa importanti għal kulħadd, speċjalment għal pajjiżi żgħar bħalna, u allura l-fond għandu jinqasam bejn kulħadd l-istess. U rnexxielna nagħmlu dan. 

Għal dik li hija eliġibilità, kif semmejt inti, u wieġbek aħjar minni l-Ministru, hemm il-fond li ġie mogħti għall-volontarjat. Aħna qegħdin fl-istess Segretarjat Parlamentari għall-Isport u l-Għaqdiet Volontarji u allura qed nagħmlu kampanja sabiex assoċjazzjonijiet sportivi jibbenefikaw minn dan il-fond. Ma ninsewx li issa anke biex nipprevjenu ċerti abbużi, kull min hu reġistrat ma’ SportMalta jrid ikun reġistrat ukoll mal-Kummissjoni għall-Organizzazzjonijiet Volontarji għax inkella ma jkunx jista’ jieħu l-fondi. 

L-aħħar mistoqsija kienet fuq dik li hija strateġija tal-lifestyle tagħna. Ma ninsewx li l-Eurobarometer fl-aħħar beda jidħkilna ftit għal dik li hija attività fiżika. Tlajna ħafna skaluni. Jekk tistaqsuni tlajniex biżżejjed ngħidilkom le ma tlajniex biżżejjed. Aħna qegħdin naħdmu ħafna mal-Health Promotion Unit u qegħdin nagħmlu wkoll kampanji li jidħlu direttament fid-djar. Din is-sena, għall-ġimgħa Ewropea tal-iSport li ssir f’Settembru, minflok inġibu n-nies biss għandna beħsibna nibdew induru l-pjazez biex inħeġġu aktar nies jagħmlu attività fiżika. Għal dak li għandu x’jaqsam man-numri nistgħu ngħidu li statistikament kif ftaħna l-programm Summer on the Move kellna nagħlquh wara ġimgħa għax kien diġà  fully booked! X’inhu l-pass ‘il quddiem? Il-pass ‘il quddiem huwa li ninvestu f’aktar faċilitajiet u l-mira hi li sakemm isiru l-logħob tal-pajjiżi ż-żgħar, fl-2023, ikollna ħames faċilitajiet oħra fejn in-nies ikunu jistgħu jipprattikaw l-isport. 

IĊ-CHAIRPERSON: Nirringrazzjak tar-risposti tiegħek. Hawn mistoqsijiet oħra? L-Onor. de Marco. 

ONOR. MARIO DE MARCO: Forsi ma segwejtekx kompletament, però xtaqtek tindikali minn dawn il-costed initiatives u n-non-costed initiatives li intom irrakkomandajtu, liema minnhom ġew aċċettati mill-Gvern.  

IS-SUR MARK CUTAJAR: Għandek raġun għax insejt inwieġeb fuqha. Il-costed initiatives ġew aċċettati kollha. Qegħdin f’diskussjoni biss fuq il-kwestjoni tal-kirjiet fejn s’issa wasalna għal moratorium biex ma jħallsux din is-sena. SportMalta qiegħda tkompli tilgħabha tal-avukat tax-xitan mal-Gvern biex mill-moratorium nagħtuhom kreditu u dawn ma jħallsux lura. Min-naħa tan-non-costed initiatives l-iskemi ta’ SportMalta ġejna mogħtija garanzija li se jibqgħu jżommu l-istess ammont ta’ flus u allura jibqgħu jżommu l-ammonti l-oħrajn. Jekk il-kirjiet ma jirnexxilniex nagħmlu moratorium fuqhom, għandna oħra fin-non-costed li tiġi mogħtija rebates fuq il-kirja tagħhom. 

ONOR. MARIO DE MARCO: Ippermettili nagħmilha ftit tal-avukat tax-xitan. Intom hawnhekk għamiltu proposta sabiex ikun hemm moratorium fuq l-NI, VAT paid by associations, clubs and fitness centres. Dik ġiet aċċettata jew le? 

IS-SUR MARK CUTAJAR: Le. Għalissa le għax ma konniex qed nistennew li se niftħu l-faċilitajiet daqshekk malajr. 

ONOR. MARIO DE MARCO: Mela dik ma ġietx aċċettata. Intom ipproponejtu wkoll li jkun hemm a reduction on tax paid by all part time professionals in the sports sector who at present pay 7% tax. Qegħdin naqblu li dik ma ġietx aċċettata wkoll? 

IS-SUR MARK CUTAJAR: Dik qegħdin niddiskutuha ... 

ONOR. MARIO DE MARCO: Jien staqsejtek jekk ġietx aċċettata jew le. 

IS-SUR MARK CUTAJAR: Għalissa le ma ġietx aċċettata. 

ONOR. MARIO DE MARCO: Imbagħad hawnhekk qegħdin titkellmu fuq a one time grant of not more than €500 on rent of premises for associationss and clubs registered with Sport Malta who rent private premises. Taf li hemm l-iskema li l-Gvern ħabbar għan-negozji, però taf tgħidli jekk din l-iskema ġietx aċċettata jew le?

IS-SUR  MARK CUTAJAR: Dik waħda mill-iskemi tagħna ta’ Sport Malta li se tinbidel once the international participation scheme ma tkunx użata kollha se tinfetaħ biex dawn il-klabbs privati jkunu jistgħu japplikaw għaliha. 

ONOR. MARIO DE MARCO: Se tagħmluha intom u mhux min-naħa tal-Gvern?

IS-SUR  MARK CUTAJAR: Aħna l-Gvern.

ONOR. MARIO DE MARCO: Intom aġenzija! Imbagħad għandek dwar SportMalta schemes not utilised here will be rolled over for 20 years. Imbagħad għandek further tax incentives to the one given at present to all sponsors who keep their commitments in 2020.

IS-SUR MARK CUTAJAR: Still under discussion.

IĊ-CHAIRPERSON: Biex inżid fuq il-kumment tas-sostenibilità, kemm hi importanti f’dan l-istadju l-Liġi tal-Kummerċjalizzazzjoni għall-klabbs?

IS-SUR MARK CUTAJAR: Jien naħseb li hija importanti ħafna l-Liġi tal-Kummerċjalizzazzjoni u se ngħid għalxiex. Ejja nerġgħu mmorru fuq il-klabbs il-kbar. Hawnhekk m’għandniex it-triq tan-nofs għax għandna l-klabbs il-kbar, bħalma huma dawk tal-futbol u tal-waterpolo. M’għandek l-ebda sport ieħor li huwa kbir daqshom, apparti t-tiġrijiet taż-żwiemel. Imbagħad għandek il-klabbs iż-żgħar. Jiġifieri hemmhekk importanti l-Liġi tal-Kummerċjalizzazzjoni, fejn il-Gvern qed jagħti ħafna artijiet, l-investituri huma lesti li jinvestu u allura might as well li jiġu investiti in the proper way biex ikunu sostenibbli. Inutli tagħtihom somma flus illum biex imbagħad għada jerġgħu jiġu jitolbuk għal xi ħaġa oħra. 

IĊ-CHAIRPERSON: Grazzi. L-Onor. Claudio Grech.

ONOR. CLAUDIO GRECH: Se nerġa’ nieħdok ftit lura għall-mistoqsija li kont se nagħmillek. Inti l-analiżi tiegħek qsamtha fi klabbs kbar u fi klabbs żgħar, fejn bħala klabbs kbar, li inti qed tgħid li għandhom ċerta tip ta’ spejjeż li prinċiparjament huma marbutin mal-ħlasijiet ta’ plejers barranin, dawk qed jiffaċċjaw diffikultajiet finanzjarji. Il-klabbs iż-żgħar, jekk fhimtek tajjeb u għalhekk nixtieq li tikkonferma, jidher li fl-assessment tagħkom mhumiex qed jiffaċċjaw problemi daqshekk kbar. Jiena fhimt li intom għamiltu assessment ta’ dan l-impatt u allura l-mistoqsija tiegħi hija din; l-għajnuna li ngħatat jew li qed tingħata mill-Gvern, minnkom direttament jew mill-Ministeru tal-Finanzi, qiegħda tkopri l-bżonnijiet ta’ dawn il-klabbs? U kemm hi b’mod totali din l-għajnuna? Qiegħda tkopri l-ammonti li dawn il-klabbs, mill-assessment li għamiltu intom, qed jinkorru? Meta jiġu l-klabbs u l-assoċjazzjonijiet jitkellmu magħna nista’ ngħid li l-uniku klabb li għandu problema huwa dak li għandu l-plejers barranin miegħu u jrid iħallashom? U jekk fhimt tajjeb lil dawn il-Gvern mhux se jgħinhom, però klabb żgħir, jekk qed nifhem tajjeb l-interpretazzjoni tagħkom, mill-assessment tagħkom dawn m’għandhomx problemi ta’ barra minn hawn minħabba l-COVID-19. 

Nixtieq li tispjegali x’allokajtu bħala Gvern għal dan u jekk intom hux qed taraw li going forward, peress li issa se jerġgħu jiftħu jistgħux ikopru dawn it-tliet xhur, b’mod partikolari fl-isfond li numru minnhom kellhom jagħmlu ċerti aġġustamenti anke fil-mod ta’ kif joperaw minħabba wkoll l-indikazzjonijiet u d-direzzjoni li kellhom mingħand l-awtoritajiet tas-saħħa, li għakemm qed jiġu lifted il-miżuri, xorta baqa’ ċerta degree ta’ social distancing. Jekk ma tistax tirrispondini għidli li m’għandekx dik l-informazzjoni u ma nerġax nistaqsik. Imma nixtieq nifhem biex aħna nkunu nistgħu nispjegaw ukoll lil min jiġi jkellimna u jgħidilna li huma parti minn klabb żgħir li falla u jkun jixtiequ jafu x’se jagħmlu.  

IS-SUR MARK CUTAJAR: Ħalli nipprova nirrispondi fuq fejn tidħol SportMalta għax ovvjament nista’ nitkellem fejn tidħol l-entità tagħna. SportMalta ma tirregolax il-fitness centres privati li hawn f’Malta. U allura dawn ma jiġux għandna għall-għajnuna. Il-persuni li ġew għandna għall-għajnuna pre-COVID-19, u talbu X amount ta’ għajnuna, din l-għajnuna baqgħet tiġi garantita lilhom wara l-COVID-19. Dan ifisser li kull min ġie għandna għall-għajnuna bl-iskemi li qed nipprovdu, dawk l-iskemi ġew irranġati biex il-flus xorta jeħduhom. Mela pereżempju, jekk ma ntefqux il-flus fl-international participation u dawn talbu għal facility improvement minħabba l-bżonnijiet tagħhom, il-flus ġew trasferiti mill-international participation għall-facility improvement. Għalhekk kull talba li qed issir qiegħda tiġi kkunsidrata. Għal dawk li huma klabbs kbar, li ħafna drabi jkunu l-klabbs tal-futbol, dawk ma jitolbux l-għajnuna ta’ SportMalta. Min-naħa l-oħra klabbs tal-waterpolo jitolbu l-għajnuna tagħna u kien għalhekk li SportMalta ħadet id-deċizjoni li l-klabbs tal-waterpolo li jużaw il-faċilitajiet tagħna ma jħallsux kera sal-aħħar tal-2020. 

IĊ-CHAIRPERSON: Grazzi. L-Onor. Robert Cutajar.

ONOR. ROBERT CUTAJAR: Sur President, nirringrazzjak ta’ din l-opportunità. Jiena xtaqt nieħu żewġ spunti; l-ewwel waħda dwar it-turiżmu sportiv li kien hemm aċċenn għalih fil-bidu. Naħseb li kollha konxji li f’pajjiżna għandna għaqdiet sportivi żgħar li prattikament jgħixu mill-attivitajiet li jorganizzaw, bħal tournaments, li jsiru f’pajjiżna u li għalihom jistiednu timijiet barranin. Ovvjament kien hemm numru ta’ għaqdiet sportivi, hekk imsejħa żgħar, li litteralment spiċċaw f’inkwiet kbir biex ikampaw proprju għaliex tilfu mijiet jekk mhux eluf ta’ atleti li kienu ġejjin hawnhekk imma li issa tħassar kollox. U prattikament din għalihom kienet il-ħajja tagħhom għas-sena li ġejja. Dawn ittieħdu inkonsiderazzjoni għaliex ovvjament dan ukoll huwa telf? Magħhom inżid ukoll l-isponsors għaliex hemm numru ta’ għaqdiet sportivi, ta’ klabbs u assocjazzjonijiet, li prattikament kif skadielhom kuntratt ma’ sponsor, dawn ma reġgħux ikkonfermawulhom. Xi ħaġa li ovvjament se taffettwahom fl-operat tagħhom.  

Bħala Oppożizzjoni ressaqna numru ta’ proposti u dawn kont għaddejtlek kopja tagħhom ukoll Sur Cutajar u kont tkellimt ukoll fil-Parlament dwar sussidju jew tnaqqis fuq il-kontijiet tad-dawl u l-ilma vis-à-vis l-għaqdiet sportivi. Lill-Ministru tal-Finanzi kont appellajtlu wkoll fil-Parlament dwar din il-proposta imma ma nafx jekk ingħatatx widen jew le. Jien qed jirriżultali wkoll li l-affiliation fees u l-kirjiet li kellhom l-għaqdiet se jitwieżnu għal dawn il-klabbs u assoċjazzjonijiet. Jien nifhem li ltqajtu mal-klabbs u mal-assoċjazzjonijiet hekk imsejħa żgħar. 
L-aħħar punt huwa fuq il-commitments tal-Gvern. Mal-Gvern jeżistu commitments ma’ numru ta’ klabbs u assoċjazzjonijiet sportivi, fejn dawn kienu bdew numru ta’ proġetti u inizjattivi u l-Gvern kien kommess li jgħinhom in parti jekk mhux fit-total tagħhom. Nixtieq inkun naf jekk itteħditx id-deċiżjoni, anke fuq proposta li konna ressaqna aħna, li dawn, għal din id-darba, minħabba l-post-COVID-19, jistax isirilhom il-ħlas. U allura fejn normalment il-ħlas isir wara li jkun tlesta x-xogħol kollu, din id-darba jistax ikun hemm għajnuna min-naħa tal-Gvern f’dan il-mument partikolari biex għallinqas ma jispiċċawx bla nifs fil-mixja tagħhom għat-tlestija tal-inizjattivi jew proġetti li qegħdin iwettqu. 

Inti semmejt ukoll li fl-istatistika tal-NSO ħadna ftit tan-nifs f’dak li għandu x’jaqsam mar-iżultati fuq l-attività fiżika. Ġimagħtejn ilu l-WHO ħarġu l-istatistika tagħhom u pajjiżna, f’dak li għandu x’jaqsam mat-tfal erġajna qegħdin l-agħar fost it-tfal fil-pajjiżi li jaqgħu taħt il-kappa tal-WHO! Għalhekk naħseb li wasal iż-żmien li SportMalta tibda tinvesti u timbotta lill-Gvern għaliex bis-serjetà rridu nibdew minn kindergarten u l-primarja u naraw l-involviment ta’ SportMalta għax minkejja l-isforzi li qegħdin tagħmlu r-riżultati qegħdin juru li t-tfal tagħna, f’etajiet żgħar, f’dak li għandu x’jaqsam ma’ obeżità u piż żejjed qegħdin fost l-agħar fid-dinja!

IĊ-CHAIRPERSON: Sur Cutajar, nitolbok twieġeb dawn il-mistoqsijiet u tikkonkludi biex inkunu nistgħu ngħaddu għall-mistiedna l-oħra.

IS-SUR MARK CUTAJAR: Fuq kwestjoni ta’ garanziji l-Gvern żamm il-commitments finanzjarji kollha tiegħu ma’ kull min ta commitment is-sena l-oħra għal din is-sena.  Dan ifisser li federazzjonjiiet li għandhom il-proġetti tagħhom, bħal ngħidu aħna l-pixxina tas-Sirens, it-tieni fażi tal-proġett tal-basketball, il-proġett tat-tennis, il-proġett tal-Assoċjazzjoni tal-Handball, eċċ., dawn baqgħu hemmhekk u ma ġewx mittiefsa. Fuq in-nuqqas ta’ dħul naqbel miegħek li kien hemm sponsors li ovvjament tgerrxu.  Għalhekk inizjattiva li bħalissa qegħdin niddiskutu hija dik li tirrifondi t-taxxa għal min jisponsorja l-klabbs sabiex inkabbru daqsxejn il-persentaġġ tat-taxxi u nħajruhom aktar. Għandek dawk li huma ristoranti u l-isponsors huma marbutin ma’ xulxin għax huma l-main sponsor. Ovvjament li ma domniex ma ftaħna kienet xi ħaġa li tat nifs mhux mistenni lilll-klabbs tagħna. 
Fuq tal-kirjiet qegħdin f’diskussjoni bħalissa mal-Ministeru tal-Finanzi. S’issa diġà wasalna fi grant ta’ €500 u se toħroġ skema differenti. Il-Ministeru tal-Finanzi tana moratorium biex ma jħallsuhomx din is-sena. Bħala avukati tal-klabbs aħna nipprovaw inkomplu nagħfsu sabiex din tiġi eskluża għal kollox u b’hekk ikunu jistgħu jieħdu full refund. Fuq id-dawl u l-ilma ovvjament nafu li dan huwa piż, aktar u aktar meta ħafna minnhom iħallsu bħala commercial. Ovvjament naħsbu li għandhom ukoll jingħataw għajnuna f’dan ir-rigward. Il-Ministru jista’ jikkoreġini jekk għandhomx għajnuna jew le fuq il-kontijiet tad-dawl u l-ilma. Aħna kollha commercial inħallsu, inkluż SportMalta.   Ovvjament jibbenefikaw. 

Fuq il-kwestjoni tal-obeżità inti taf ukoll kemm din l-issue qiegħda għal qalbi għax kemm-il darba tkellimna fuqha. Li l-Euro Barometer - din id-darba mhux il-WHO - jgħid li Malta mill-aħħar post li konna fih fl-2014 issa tlajna għat-tmien post mill-aħħar, għalkemm xorta mhux biżżejjed, naħseb li huwa pass ‘il quddiem. Ovvjament tinkwetana l-kwestjoni tal-obeżità u iva, wasal iż-żmien li nidħlu fis-sistema edukattiva biex inħeġġu lit-tfal u nibdew naqbduhom mill-bidu. Jien naħseb li l-2023, fejn se jkollna l-Logħob tal-Pajjiżi ż-Żgħar hawn Malta, jista’ mhux biss iservi biex nirbħu l-medalji tad-deheb, tal-fidda u tal-bronz imma naħseb jista’ jservi wkoll biex ikollna aktar nies li jħossu l-kuxjenza li jagħmlu attività fiżika. 

Iddur fejn iddur il-fronts tagħna qegħdin dejjem jiżdiedu bin-nies, sena wara sena. L-istess il-fitness centres qed jiżdiedu sena wara sena u naħseb li jekk nibdew nimbarkaw fuq edukazzjoni fit-tfal dwar għalfejn m’għandekx tiekol iż-żejjed u x’għandek tevita bħala ikel ... Hawnhekk ħafna minna għandna t-tfal u lkoll nafu kemm huwa diffiċli biex lit-tfal iżżommhom ‘il bogħod mill-friġġ u minn fejn hemm l-ikel. Għalhekk naqbel miegħek u naħseb li l-European Week of Sport, il-Gym Ewropea tal-Isport, għalkemm hija ġimgħa fiha nnifisha fejn qed nagħmlu kampanji edukattivi on a widespread of media, naħseb huwa importanti wkoll li nibqgħu ntambru fuq l-attività fiżika, li kważi kważi hija iktar importanti mill-isports innifsu. Grazzi.

IĊ-CHAIRPERSON: Sur Cutajar, nirringrazzjak tal-preżentazzjoni tiegħek u tal-insights li qsamt magħna fuq dan is-suġġett. Ċertament bħala Kumitat se nkunu qegħdin nieħdu nota tagħhom biex ninkluduhom fir-rapport li se nippreżentaw aktar ‘il quddiem. Nistieden issa lir-rappreżentanta tal-Malta Chamber of SMEs, is-Sinjura Abigail Mamo. Sinjura nilqgħek magħna u nistiednek tgħaddi l-kummenti u s-suġġeriment tiegħek fuq dan is-suġġett. Imbagħad kif għamilna mas-Sur Cutajar, nagħmlulek xi mistoqsijiet min-naħa tagħna.  

IS-SINJURA ABIGAIL MAMO (Rappreżentanta tal-Malta Chamber of SMEs):  Sur President, nirringrazzjakom tal-opportunità li nressqu dawn il-punti li se nkunu qegħdin nagħmlu. Jien ipprovajt niġbor in a one pager il-ħsebijiet updated tagħna għax din hija sitwazzjon li qiegħda tinbidel kull ġimgħa. L-ewwel ħaġa nixtieq nirrimarka li aħna nirrappreżentaw l-SMEs inġenerali, jiġifieri ma niffokawx biss fuq settur partikolari imma nitkellmu fuq is-setturi kollha li nirrappreżentaw. Ovvjament il-fokus tagħna huwa fuq l-SMEs, speċjalment fuq dawk micro u intrapriżi żgħar.   

Jien meta nitkellem fuq l-impatt tal-COVID-19 f’postijiet li huma aktar esposti għall-pubbliku noqgħod ħafna iktar attenta milli se nkun qiegħda llum. Mhijiex l-aġenda tagħna li nbeżżgħu lill-pubbliku jew li nkunu overly negative, però naħseb li llum, l-iskop ta’ din l-laqgħa hu proprju dak li nagħtukom the actual scenario ta’ dak li qegħdin naraw. L-impatt ekonomiku tal-COVID-19 fuq il-membri tagħna kien wieħed devastanti u m’hemmx mod ieħor ta’ kif tista’ tispjegaha. Il-biċċa l-kbira, b’eċċezzjoni żgħira ħafna, kellhom impatt minn negattiv ħafna għal negattiv meta jitkellmu fuq l-esperjenza tagħhom tal-COVID-19.  Is-sitwazzjoni qegħdin narawha bħala serja ħafna u se nkun qiegħda naqsam il-kategoriji ta’ kif qegħdin nevalwaw dan l-impatt. 

Xi ħaġa li anke l-Gvern qiegħed jirrikonoxxi hi li hemm dawk li huma 100% toursim dependent. Ovvjament hawnhekk qegħdin nitkellmu fuq l-areas li huma klassiċi, bħal-lukandi, imma beyond that għandna ħafna areas oħra li huma 100% tourism dependent, fosthom is-settur tat-trasport u s-settur tal-events rikreattivi li huma 100% tourism dependent. U waħda mill-mistoqsijiet li nixtieq nibda biha hi li bħalissa qegħdin nitkellmu fuq id-domestic tourism imma hemm question mark kbira fuqu dan għax nimbuttawh kemm nimbuttawh, ninċentivawh kemm ninċentivawh, fil-verità safejn jista’ jwassal għal dawn is-setturi li huma 100% tourism dependent?! 
Fejn jidħol it-turiżmu qegħdin naraw li l-pjan tal-Gvern huwa wieħed aggressiv, jiġifieri nafu li se jkun hemm kampanji aggressivi u hemm livell sostanzjali ta’ ottimiżmu relatat ma’ dawn il-kampanji. Però fil-verità, meta naraw il-faċilitajiet li aħna se jkollna bħala Malta biex inġorru l-ammont ta’ turisti nafu li diġà li l-capacity tagħna naqset b’mod sostanzjali. U t-2.8 million tourists mhux fraction se nkunu qegħdin naraw tagħha imma naħseb fil-verità lanqas biss se nxommuhom! Iktar tard se nkun qiegħda nelabora iktar fuq ċerti aspetti u x’qegħdin naraw bħala forsi soluzzjonijiet u se nelabora aktar fuq il-problema. Filwaqt li nirrikonoxxi li se jkun hemm sforz, irridu nkunu realistiċi u naraw fil-verità dawn l-isforzi safejn jistgħu jwassluna. Malta wkoll għandha l-limitazzjonijiet tagħha, jiġifieri aħna mhux se nkunu fuq il-mappa awtomatika ta’ ħafna airlines u affarijiet hekk u allura rridu nagħmlu sforz akbar biex inkunu fuq il-mappa. 

Fejn jidħol in-negozju ġewwa l-Belt, jiġifieri dawk li huma retailers u dawk li huma catering, dawn marru lura ħafna għax li tiddependi min-nies li jidħlu l-Belt minħabba l-Qorti jew minħabba li jaħdmu fl-uffiċini fil-verità dawn huma biss ċekċik. Il-Belt kienet qed tgħix mill-cruisliners u fil-mument li dawn inqatgħu, u għandna dubju serji kemm se jkunu qegħdin jerġgħu jibdew, anke l-membri tagħna li huma tour operators għandna feel dirett ta’ dawn il-cruisliners kemm se jkunu qegħdin joperaw u x’se jkun it-take-up u l-interess fihom, hija xi ħaġa inkwetanti ħafna! Fejn qegħdin naraw ċerti catering establishments - aktar milli retail għax hemmhekk l-iktar li qegħdin naraw id-disparità – li bil-mod il-mod qegħdin jirkupraw xi ftit, fejn jidħol il-Belt għadhom f’sitwazzjoni gravi ħafna. U ma nafx x’jista’ jsir given li it is very tourism related u għandhom dipendenza fuq il-cruiseliners. Fil-Belt għamilna sforzi kbar u hemm xi affarijiet oħra li jistgħu jsiru bħala events speċifiċi sabiex isir l-investiment fil-business ġewwa l-Belt ħalli din timxi ‘l quddiem u terġa’ lura għall-glorja li kellha fi żmien antik, imma issa tant marret lura li l-iskop tagħha se jkun qiegħed ibati ħafna ‘l quddiem.

Rajna inizjattiva tajba ħafna li kienet waħda mill-proposti li aħna appoġġjna u hawnhekk qiegħda nirriferi għall-vouchers. Dawn se jkunu qegħdin jinċentivaw lis-suq domestiku sabiex jibda jerġa’ jiċċaqlaq xi ftit. Nafu li kien hemm ħafna tfaddil u nafu li n-nies għadhom jibżgħu għax hemm livell ta’ inċertezza kemm fil-marda u kemm fl-ekonomija biex in-nies jibdew jagħmlu l-passi tagħhom u jibdew jerġgħu jonfqu. Imma naħseb li xorta l-vouchers mhumiex se jkunu biżżjjed u se nkun qiegħda nidħol aktar fid-dettall dwar x’naħsbu li jista’ jsir iktar f’dan ir-rigward. 

Dawk li mhumiex 100% dipendenti mit-turiżmu xorta jkun diffiċli biex tgħid jekk dawn mhumiex xorta dipendenti mit-turiżmu għax tant it-turiżmu kien konsumatur kbir, li dawn xorta huma setturi li sakemm mhux se jkollna turiżmu se jkunu qegħdin jaraw kejk li ċkien ħafna! Xorta waħda dawn huma dipendenti ħafna fuq il-konsum u xorta għaddejjin bil-mod bħalissa għax huma dipendenti fuq il-konsum, u l-konsum naqas b’mod naturali. Imma naqas ħafna iktar għax kellna consumption ħafna ogħla meta kellna iktar barranin jaħdmu Malta u meta kellna iktar turisti, u allura dawn ukoll ħadu daqqa sinifikanti. Issa l-irpiljar tagħhom se jkun qed jiġi affettwat b’mod sinifikanti u b’delays kbar.   

Issa se nitkellem ftit fuq setturi li huma pjuttost indipendenti mit-turiżmu, bħal pereżempju l-personal care. Li kieku dawn kellna naqsmuhom fi tliet kategoriji u ċjoè l-hairdressers, il-beauty u n-nails. Qiegħda naqsamhom hekk għax fejn jidħlu l-hairdressers in-nies iħossuha bħal xi ħaġa aktar essenzjali mit-tnejn l-oħra. Aktar ma tersaq lejn it-tnejn l-oħra aktar in-nies jarawha bħala kapriċċ kbir. Rajna li fejn jidħol is-settur tad-dwiefer in-nies qagħdu ħafna iktar lura u qegħdin jgħaddu mingħajrhom. Fil-fatt in-nail technicians ma kenux busy mill-bidu li fetħu. Setturi oħra bħal tal-hairdressers kellhom rush inizjali u they had very two weeks of being busy u n-nies ġennewhom bit-telefonati biex jagħmlu l-appuntamenti. Però issa reġgħu bdew jikkalmaw. Fil-fatt in-nies qegħdin joqogħdu iktar attenti kif jonfqu u kemm jonfqu u qegħdin joqogħdu lura fuq ċertu nfiq li qabel kienu jagħmlu b’mod regolari.  Dan l-infiq illum qegħdin jispazzjawh aktar.

Is-settur professjonali wkoll ġie affettwat minn slow down, fejn bażikament dawn esperjenzaw delay fl-islow down li kellhom, delay ta’ three months u qegħdin iħossu wkoll il-pinch tal-COVID-19ż. Fil-fatt ċerti kuntratti li kellhom b2b ta’ servizzi qegħdin jerġgħu jiġu rinegozjati biex ikollhom valur inqas u ta’ commitment inqas. Setturi li aħna f’moħħna kienu sejrin tajjeb, bħas-setturi tal-ikel u tal-farmaċewtika, ovvjament kienu l-aħjar setturi waqt il-COVID-19, però issa qegħdin jaraw ukoll ċertu tnaqqis. Din turi t-trend ġenerali tal-konsumatur fejn qiegħed jonfoq inqas. Biex nagħtikom eżempju meta tkellem lil tal-laħam u lil tas-supermarkets dawn qegħdin jaraw li ma’ kull xirja n-nies qegħdin jonfqu iktar. Jiġifieri l-mod ta’ kif qegħdin jagħmlu l-għażliet tagħhom qegħdin jagħżlu prodotti ta’ valur inqas u forsi ta’ kwalità inqas, u qegħdin jipprovaw jgħaddu bl-affarijiet li għandhom bżonn u mhux jixtru affarijiet extra milli għandhom bżonn. Mela fejn xirja qabel kont tonfoq €200 jew €250 issa qed tħares li tonfoq mal-€150 ma’ kull xirja. Dawn is-setturi raw tnaqqis ta’ bejn wieħed u ieħor 20%. Jiġifieri dawn huma setturi li f’moħħna kienu l-iktar setturi b’saħħithom fi żmien il-COVID-19.

Xtaqt nitkellem ftit ukoll fuq l-inċertezza. L-inċertezza hija waħda kbira u żgur li mhijiex esaġerata. Jiġifieri hemm livell ta’ inċertezza kbira u meta toqgħod tara minn xiex għadda pajjiżna fl-aħħar xhur issib li dan għadda minn traġedji differenti bħala pajjiż.  Il-mod ta’ kif għalaqna s-sena l-oħra fejn kellna kriżi politika li kienet inkwetatna ħafna. U sa dak iż-żmien l-inkwiet tagħna kien fuq ir-reputazzjoni u fuq kif se nżommu ċertu investiment barrani li jibqa’ Malta u jibqa’ jħares lejn Malta bħala post attraenti biex jinvesti għax l-isem tagħna kien ta’ benefiċċju għalina. Dak iż-żmien il-kriżi politika ħassritilna l-festi għax kienet ħabtet mal-Milied u mas-sales. U sfortunatament għadna qed inġorruha daqsxejn issa wkoll. Però imbagħad minn dik il-krizi konna qegħdin naraw li n-negozji kienu qegħdin jieħdu xejra pożitivva fil-bidu tas-sena għaliex kellna bidla fil-mexxejja u allura n-negozji kienu qegħdin jagħmlu kuraġġ fl-investiment tagħhom. Imma mbagħad laqtitna l-COVID-19! 

Il-COVID-19 qed iġibilna inċertezza - u hawnhekk għadni qed nitkellem fuq l-inċertezza inġenerali li ħakmet lill-pajjiż f’dawn l-aħħar xhur - għax ma nafux eżatt meta din il-pandemija se titlaqna. Bħalissa qegħdin f’sitwazzjoni li qed ikollna daqsxejn ta’ mixed messages u żgur li dawn mhumiex tajbin għall-kummerċ u għall-ekonomija! Jekk dak li jkun irid jiftaħ u jimxi ‘l quddiem imma qed jisma’ li m’aħniex ċerti se joqgħod attent. Pereżempju aħna nirrappreżentaw lis-settur tal-events u tat-tiġijiet u dawn ta’ kuljum jistaqsu biex jipprovaw isibu saqajhom u jaraw meta jistgħu jerġgħu jibdew joperaw. Jiġifieri għad għandna dik l-inċertezza plus li għandna inċertezza ikbar dwar x’se jiġri fix-xitwa. Bejn wieħed u ieħor sas-sajf se nkunu ħriġna mill-COVID-19 u se nerġgħu nibdew noperaw. It-traġedja ikbar se tiġri jekk il-COVID-19 terġa’ taqbad fix-xitwa u din is-sitwazzjoni n-negozju għadu qiegħed jaraha bħala possibiltà! Aħna qegħdin nimmoniterjaw x’inhu jiġri f’pajjiżi oħra bħalma qed jagħmel is-settur tas-saħħa imma din hija xi ħaġa li qiegħda tinkwetana ħafna.

Kriżi li m’aħniex qegħdin nitkellmu biżżejjed fuqha għax huwa suġġett iktar diffiċli biex tifhmu u se nkunu qegħdin nidħlu fih eżatt wara jekk jirnexxilna neħislu mill-COVID-19 huwa l-kriżi tal-Moneyval! Il-kriżi tal-Moneyval hija serja ħafna u aħna ninsabu inkwetati ħafna bħala li qegħdin nirrappreżentaw lin-negozju. Li se jkun qed jiġri hu li se jkunu qegħdin jieħdu minn idejna r-riedni u se jkunu qegħdin jieħu over entità differenti, il-livell ta’ flessibiltà u prattiċità li wieħed għandu bżonn fl-implimentazzjoni tar-regolamenti u tal-liġijiet! Dawn se jkunu qegħdin jitilqu minn idejna bħala pajjiż u hemm requirements ebsin ħafna fuq in-negozjanti. Kultant narawhom bħala esaġerti, jiġifieri l-fatt li wieħed jibda jitkellem fuq li se jintefgħu n-nies l-ħabs għax ma jkunux ħallsu ċerta dues fit-taxxa huma affarijiet li konna ħallejna warajna għal żmien twil bħala pajjiż u issa se nerġgħu nibdew inħarsu lejhom minħabba l-Moneyval!   

Issa se ndur ftit għall-proposti. L-ekonomija Maltija nbidlet ta’ taħt fuq u l-istrateġija ekonomika u fiskali tagħna trid tinbidel ta’ taħt fuq ukoll. Nieħdu pereżempju x’nistgħu nagħmlu fuq is-suq domestiku, li dan huwa l-uniku mezz li bħalissa għandna garanzija tiegħu. Aħna pproponejna li jkun hemm kampanja li tindirizza s-suq domestiku għax m’hemmx żmien tajjeb daqs issa għal kemm hu tajjeb li tinvesti fis-suq Malti. Meta tonfoq €1 fil-business Malti inti tkun qed tgħin lil dak il-business isalva u tkun qed tgħinu wkoll sabiex isalva lill-impjegati tiegħu. Jiġifieri jekk se nkunu qegħdin nitilfu dan iċ-ċans bħalissa, fejn hemm dan l-apprezzament mill-pubbliku inġenerali dwar il-bżonn li nsostnu n-negozju Malti qabel ma nesportaw flusna barra minn Malta ... Fil-fatt Malta nħobbu nagħmluha ħafna din għal raġunijiet differenti. Naħseb li għandna a cachment potential li ma naffordjawx li nħallu warajna għax that is all that we can bank on for now. Nixtiequ naraw iktar inċentivi u nkunu daqsxejn aktar kreattivi biex nindirizzaw il-konsum lejn Malta iktar milli nindirizzawh lejn barra minn Malta.  
Fejn jidħlu l-banek - fuq dawn mal-Onor. Clayton Bartolo jkollna ħafna diskussjonijiet fuqhom - ilna nħabbtu rasna mal-ġebel! Ma jfissirx li aħna ma napprezzawx li s-sitwazzjoni għall-banek hija waħda diffiċli ħafna, però min-naħa tan-negozju they are always on the recieving end u bażikament il-limitazzjonijiet li għandhom jiġu translated direttament fuq il-limitazzjonijiet ta’ x’jistgħu jagħmlu l-businesses Maltin. Sfortunatament l-affarijiet mhux se jitjiebu bis-sitwazzjoni kif inhi. Madwar sitta jew seba’ snin ilu, jekk niftakar sew, konna ddiskutejna flimkien mal-Commission sitwazzjoni ta’ market failure li mbagħad ra l-kreazzjoni tal-Malta Development Bank. Bħala pajjiż ridna nipprovaw li hemm market failure, fejn il-banek mhumiex jaslu f’ċerta riskju u b’hekk waslet biex jiġi kkreat il-Malta Development Bank. Aħna nħossu li bħalissa għandna bżonn banek li jkunu lesti li jidħlu fir-riskju magħna u li jkunu qegħdin jidħlu magħna f’din is-sitwazzjoni tant diffiċli. Ovvjament as proper private sector operators il-banek mhux dejjem ikunu jistgħu jidħlu f’dawn ir-riskji imma naħseb li l-Malta Development Bank għandu jkollu remit ħafna ikbar.  

Fejn tidħol it-taxxa diġà pproponejna ċerti miżuri għaliex 35% narawha għolja ħafna fiċ-ċirkostanzi. Din il-proposta għadha ma ġietx milqugħa imma se nkomplu nimbuttaw fuqha min-naħa tagħna. Il-Ministru tal-Finanzi jaf li aħna dejjem nitkellmu fuq din id-diskriminazzjoni li teżisti meta kkomparata ma’ investment barrani u businesses barranin li jiġu jissettjaw Malta taħt forma jew oħra għaliex dawn iħallsu bissa 5% taxxa! Given li qegħdin jieħdu s-sitwazzjoni tat-taxxa ħafna iktar bis-serjetà issa li għandna r-riperkussjonijiet li se jiġu fuqna tal-Moneyval, ma naħsibx li hija tollerabbli li nibqgħu nżommu din id-diskriminazzjoni bejn il-businesses Maltin u l-businesses barranin. Plus li bis-sitwazzjoni li għandna f’pajjiżna bħalissa huwa importanti ħafna li t-taxxa tonqos. B’hekk aħna pproponejna li t-taxxa fuq il-business tonqos għal 20%.  

Another fiscal incentive li se nkunu qegħdin nipproponu hija r-riduzzjoni tal-VAT rate. Din rajnieha qiegħda ssir f’ħafna pajjiżi biex tinċentiva u timbotta ċerti setturi u hemm pajjiżi oħra li għamluha across the board. Issa wieħed jista’ jkun forsi daqsxejn xettiku u jistaqsi jekk in-negozjanti, din ir-reduction in VAT rate humiex se jkunu qegħdin jgħadduha lill-konsumatur. Issa fil-verità, bħalissa tant is-sitwazzjoni hija gravi, li it is beyond the point għax kull €1 li nsalvaw milli nħallsu l-VAT hija €1 li se tintuża sabiex issalva l-businesses u l-impjegati tagħhom jew inkella biex igawdi minnha l-konsumatur biex jonfoqha xi imkien ieħor.  

Sur President, biex nagħlaq xtaqt nitkellem ftit fuq il-miżuri li diġà ġew imħabbra; parti mill-miżuri m’aħniex kuntenti bihom, speċjalment fuq il-kera. Simili ħafna hija s-sitwazzjoni tal-għajnuna fuq id-dawl, però tal-kera hija xi ħaġa li qed tweġġa’ ħafna iktar lin-negozju. U dan għaliex inti ma tistax tkun qbilt li qed tara li n-negozju għandu bżonn għajnuna ta’ €2,500 imma ma tagħmilx distinzjoni bejn negozju li għandu outlet wieħed u negozju li għandu multiple outlets għax ovvjament il-ferità tat-tieni wieħed hija ħafna akbar. Aħna pproponejna miżuri li fl-opinjoni tagħna huma ħafna iktar sostenibbli fejn tidħol il-kera, fejn qed jiġi inċentivat il-landlord through tax credits u affarijiet oħra biex inaqqas il-kirja għax inkella l-landlord se jibqa’ jżommha fejn hi l-kirja, u importanti li ma jkollniex artificially inflated rents. Il-Gvern ikun qed jaqbel liema businesses għandhom bżonn din it-tip ta’ għajnuna u jgħinhom b’sussidju bħala persentaġġ tal-kirja u mhux bħala a one time subsidy għax ovvjament hemm ċerti negozji li fil-verità l-għajnuna li se jkunu qegħdin jieħdu hija minima ħafna u għandhom kirjiet expensive ħafna.

IĊ-CHAIRPERSON: Sinjura Mamo, nirringrazzjak ħafna ta’ din il-ħarsa dettaljata li tajtna. Onor. Membri, għandkom mistoqsijiet? L-Onor. Claudio Grech.

ONOR. CLAUDIO GRECH: Sinjura Mamo, nirringrazzjak tal-ħidma li tagħmlu mal-SMEs u tar-ritratt x-ray reali li għaddek kif għaddejtilna dwar dak li għaddejjin minnu ħafna mill-intrapriżi ż-żgħar tagħna. Jien xtaqtek forsi tagħtina spjegazzjoni dwar liema huma dawk is-setturi – intom bħala Chamber of SMEs tkopru firxa sħiħa ta’ setturi fil-pajjiż – huma dawk is-setturi li intom qed taraw li nltaqtu l-iktar. Però mhux biss li ntlaqtu l-aktar imma li ma sabux biżżejjed għajnuna u appoġġ fl-istess ħin. Meta aħna konna qed nagħmlu l-analiżi tagħna rajna li kellek sitwazzjoni fejn għandek setturi li forsi mhumiex direttament involuti fit-turiżmu però in-natura tan-negozju tagħhom għandu effett dirett mit-turiżmu. U dawn spiċċaw inqabdu between two stools, fejn minn banda kellhom is-settur tagħhom, peress li ma kienx direttament f’dak il-famuż Annexe A allura ma ngħatawx għajnuna, u anke issa mhux se jingħataw għajnuna għax l-għajnuna hija suġġetta għall-Annexes, u min-naħa l-oħra kellek il-lat kummerċjali li huma kienu qed jaraw u li kien qed ikollhom impatt fuq il-cash flow tagħhom. Inti għandek żewġ elementi li qed jaħdmu f’direzzjoni waħda; f’direzzjoni negattiva.  

It-tieni punt li forsi xtaqtek tispjegalna huwa li intom, meta tħarsu lejn l-aspett tar-retail u intom l-organizzazzjoni li għandha l-aħjar polz fuqu fil-pajjiż ... Inti diġà għedtilna li s-sistema tal-vouchers mhux se tkun biżżejjed imma forsi tista’ tirrakkmanda xi miżuri li jistgħu jsiru u li jħallu impatt immedjat fir-retail biex ma nħallux lir-retailers jaqtgħu qalbhom u jispiċċaw jalqgħu. X’inhi dik il-miżura li kieku kellek tgħid li hija l-iktar miżura li fl-opinjoni tiegħek, at a political level, għandha tiġi kkonsidrata?

It-tielet punt xtaqt norbtu mal-issue tal-Malta Development Bank. Aħna fhimna mill-announcements li saru li l-Malta Development Bank kien qiegħed jagħti għajnuna u faċilitajiet b’mod inqas rigoruż, fis-sens ta’ honorous obligations fuq il-business biex ikun jista’ jgħinhom fiċ-ċirkostanzi li qegħdin fihom bħalissa. Inti irriżultalek li din l-għajnuna qiegħda tingħata? U taħseb li hemm affarijiet oħra li forsi trid tirrakkmanda li għandhom jittieħdu inkonsiderazzjoni biex din l-għajnuna tkun tista’ tkompli tissaħħaħ għal din il-kategorija ta’ business partikolari?

IĊ-CHAIRPERSON: Grazzi. Aktar mistoqsijiet? L-Onor. Debono.

ONOR. KRISTY DEBONO: Sinjura Mamo, nirringrazzjak talli kont verament franka u tal-istampa reali ħafna li tajtna tas-sitwazzjoni hemm barra. Jekk fhimtek sew l-ikbar sfida ġejja mit-turiżmu li ġie impattat b’mod devastanti, u hemmhekk spjegajtilna b’mod ċar l-impatt li kumpaniji, sme’s u intrapriżi li huma dipendenti fuq dan is-settur qegħdin jesperjenzaw. Però imbagħad hemm ukoll settur ieħor, bħal dak tal-personal care u setturi oħra li jiddependu b’mod ġenerali mill-konsum domestiku u l-fulcrum tal-impatt tagħhom ġej mid-disposable income u mhux mit-turiżmu, jiġifieri minn kemm in-nies għandhom flus fil-but u minn kemm iħossuhom komdi li jonfqu l-flus. U bħalissa għandna nies li tilfu x-xogħol tagħhom u oħrajn li tnaqqsitilhom il-paga. 

Imbagħad hemm is-settur l-ieħor li aħna ħadnieha for granted li kważi kważi qed imorru aħjar bħalissa minħabba l-ispike abnormali li kien hemm fis-settur tal-farmaċewtika u fis-settur tal-ikel imma fil-verità, miċ-ċifri li ressaqtilna, jidher li dawn kellhom tnaqqis ta’ 20%, inkluż il-ħwienet tal-laħam u supermarkets. U allura mill-miżuri li ddaħħlu b’dan il-mini budget taħseb li kienu adegwati biżejjed biex jixprunaw id-disposable income, biex ikun hemm aktar flus fil-but u biex il-konsumatur jerġa’ jibda jonfoq fis-suq domestiku bħalma kien jagħmel qabel? Dik hija l-ewwel mistoqsija tiegħi.

It-tieni mistoqsija tiegħi hija dwar il-Moneyval. Realistikament l-intrapriżi tagħna kemm huma ppreparati għat-tiġdid u anke sabiex jadattaw ruħhom għar-requirements mitluba sabiex jibdew jimplimentaw l-affarijiet li hemm fil-Moneyval? Inti għedtilna li hemm ċerta biża’, inċertezza u dak il-feel of unknown, però kemm huma ppreparati inġenerali u liema huma dawk is-setturi li qed isibuha diffiċli? U liema huma l-iktar ippreparati għal dan it-test kruċjali u ċjoè tal-Moneyval?     

It-tielet mistoqsija hija marbuta mal-corporate tax u l-VAT. Intom għamiltu l-proposti tagħhkom f’dan ir-rigward. X’inhu l-mudell li qegħdin tipproponu bħala VAT? Ir-raba’ mistoqsija; kemm-il darba nitkellmu min-naħa tal-Oppożizzjoni fuq l-intrapriżi inġenerali dwar il-ħtieġa, speċjalment bħalissa f’dan iż-żmien surreali, li wieħed jieħu l-opportunità sabiex jinvesti fin-negozju tiegħu, sabiex jimmodernizza, sabiex isir ir-refurbishment meħtieġ, sabiex isir id-diversification fejn ikun hemm bżonn u sabiex jadatta business model ġdid li jkun aktar adattat għal din ir-realtà l-ġdida. Però realistikament tista’ tgħidilna kemm dawn is-setturi setgħu jagħmluha xi ħaġa bħal din?   

Kif nafu kien hemm l-isfidi tal-kirjiet, kien hemm min kellu jagħmel shut down totali, kien hemm ukoll l-isfidi tal-pagi, eċċ. U allura dawn l-intrapriżi, meta kienu qed jiffaċċjaw l-akbar sfidi finanzjarji u ekonomiċi tagħhom, kif setgħu jaħtfu l-opportunità sabiex jonfqu flushom jew ilaħħqu mal-commitments tal-banek biex jimmodernizzaw, jiddiversifikaw, jagħmlu r-refurbishments, biex jimpjegaw jew inkella biex iħallsu konsulent ħalli jsibilhom business models ġodda?! Kemm kienet realistika din il-ħaġa u kemm il-miżuri li ħabbar il-Gvern setgħu verament ikunu ta’ għajnuna? Kemm qiegħda tara dak ix-xaqq ta’ dawl biex verament dawn in-negozji jkunu jistgħu jagħmlu dik il-qabża jew dak l-adaptation jew inkella immodernizzar li qed ngħidu li għandhom bżonn jagħmlu?

IĊ-CHAIRPERSON: Grazzi. L-Onor. De Marco.

ONOR. MARIO DE  MARCO: Sinjura Mamo, liema huma dawk is-setturi li intom qed taraw li ġew impattati b’mod dirett jew indirettament però li mhumiex indikati fl-annexe A jew B? Liema huma dawk is-setturi li avviċinawkom għaliex applikaw għall-assistenza mill-Malta Enterprise u għadhom ma rċevewx dik l-assistenza? It-tielet mistoqsija hija marbuta mal-Moneyval. Kif nafu ħafna mill-miżuri sabiex jiġu implimentati ir-rakkmandazzjonijiet tal-Moneyval jaqgħu f’idejn il-Gvern. Is-setturi tas-servizzi finanzjarji, li forsi intom ukoll qegħdin f’kuntatt magħhom, qegħdin jgħidulkom x’impatt se jkun hemm jekk Malta ma tgħaddix mit-test tal-Moneyval? Jekk bħala konsegwenza ta’ dan Malta tiġi grey listed, x’effett se jkun hemm fuq ix-xogħol ta’ dawn l-azjendi, kumpaniji u professjonisti li jaħdmu f’dan is-settur? 

Mistoqsija oħra hija dwar l-issue tal-correspondent banking. Kif nafu għandna problema f’dan il-qasam u allura x’impatt qiegħed ikollu dan? L-aħħar mistoqsija tiegħi hija fuq il-kirjiet. Again nafu li n-negozji qegħdin iħallsu kirjiet sostanzjali u nafu li l-kirjiet f’dawn l-aħħar snin saru aktar sostanzjali u l-għajnuna ta’ €2,500 li tkopri l-kera ta’ tliet xhur tfisser average ta’ €500 fix-xahar bħala massimu. Imma ovvjament din lanqas tibda biex tkopri l-issue tal-kera. Barra minn Malta taw dak li jissejjaħ tax reductions għal reductional rent li jista’ joffri sid il-kera. Allura intom tkellimtu mal-Gvern dwar inċentivi fiskali biex jassistu lis-sid ħalli jkun jista’ jagħti riduzzjoni fil-kera u b’hekk l-inkwilin jieħu vantaġġ? Grazzi.

IĊ-CHAIRPERSON: Grazzi. L-Onor. Clayton Bartolo.

ONOR. CLAYTON BARTOLO (Segretarju Parlamentari għas-Servizzi Finanzjarji u l-Ekonomija Diġitali): Se nibda fuq il-punt tal-Moneyval. Naqbel li din hija sfida bħala pajjiż imma m’għandha xejn x’taqsam mal-COVID-19! Bir-rispett kollu nistgħu niddiskutuha kemm irridu però l-COVID-19 u l-Moneyval huma żewġ sfidi separati li għandna bħala pajjiż, u waħda m’għandhiex titħallat mal-oħra, u waħda ma timpattax lill-oħra! Ħafna minn dak li għandu jsir, jekk mhux kollu, irid isir mill-istituzzjonijiet tal-Gvern, u hemm ħafna xogħol għaddej. Dan mhuwiex xogħol li toqgħod iddoqq it-trombi biex tagħmlu imma huwa xogħol fejn tpoġġi bilqiegħda u xxammar il-kmiem u tagħmlu. Aħna, lil hinn milli noqogħdu nagħmlu ċerti sweeping statements, tajjeb li npoġġu bilqiegħda u naħseb li jkun tajjeb li l-Oppożizzjoni tara ftit kif, minflok ma tipprova tirbaħ ftit punti politiċi waqt Kumitat bħal dan, tara fejn hemm bżonn li tikkollabora, anke fuq livell internazzjonali. 

Issa fir-rigward tal-COVID-19 nixtieq nistaqsik Sinjura Mamo, kemm kien importanti l-fatt li ma morniex f’lock down? Kellna min ftit taż-żmien ilu beda jgħidilna biex immorru f’lock down, anke minn dan il-Parlament!  Illum il-Membri tal-Oppożizzjoni hawnhekk qed jistaqsu, rightly so, dwar il-pjan ta’ riġenerazzjoni ekonomika. Li kieku morna f’lock down x’kien ikun l-impatt ekonomiku? Jien naħseb li kieku għamilna hekk illum mhux baġit għandna bżonn imma resuscitator biex nipprovaw inqajmu lil dawk kollha mill-mewt! Dik hi l-ewwel differenza.

Punt ieħor li nixtieq nisma’ l-opinjoni tiegħek dwaru hija dwar kemm kien importanti l-għaqal tal-Gvern u tan-negozji li espandew meta l-Gvern ta klima ekonomika pożittiva. Kemm kien importanti li l-Gvern naqqas id-dejn tiegħu biex illum il-ġurnata qegħdin f’sitwazzjni li nistgħu ngħinu mingħajr ma noqogħdu nistennew l-għajnuna tal-EU? Jien nifhem il-punti li qiegħda tressaq iċ-Chamber of SMEs u bħalma taf tajjeb inti nitkellmu ħafna drabi flimkien u m’għandi l-ebda problema li nkomplu nitkellmu għax jien dejjem emmint li fejn hemm sfida wieħed għandu jindirizzaha. Però mill-banda l-oħra, tajjeb li nirrikonoxxu ukoll li s-sistema ta’ tassazzjoni ta’ pajjiżna għenet lil pajjiżna jimxi ‘l quddiem. Li kieku ma ħdimniex fuq is-sistema ta’ tassazzjoni, u ejja nagħmluha ċara din, li meta ġiet introdotta din is-sistema ta’ tassazzjoni kien hemm qbil across the board fuqha! U allura ejjew ma nippruvawx – hawnhekk qiegħed nappella lill-Oppożizzjoni - nagħmlu ballun politiku minn dan l-aspett! Hija tassew ħasra li niġu f’Kumitat bħal dan u tibda tara ċerti affarijiet isiru ballun politiku! 
Tajjeb li nirrikonoxxu l-fatt li bħala pajjiż aħna konna bil-għaqal fejn jidħlu l-finanzi tal-Gvern u issa nistgħu nagħtu l-għajnuna meħtieġa mingħajr il-bżonn li nirrikorru għall-EU biex tagħtina l-għajnuna, li kif naħseb iddiskriviha tant tajjeb il-Ministru tal-Finanzi qisha bajtra tax-xewk li wieħed irid joqgħod attent how to handle it. Dan naħseb li huwa punt importanti li qiegħed jiġi maqbul ukoll minn persuni oħra li huma lil hinn mill-politika. Naħseb punt li tista’ tespondi inti fuqu huwa l-mod ta’ kif in-nies u l-familji qegħdin jonfqu l-flus tagħhom fil-weekends fir-ristoranti milli fis-supermarkets. Dan huwa punt li tajjeb li forsi naċċennaw iżjed fuqu. 

Għandek familji li fejn qabel forsi ma kenux joħorġu daqshekk fil-weekend, illum għax iridu jgħinu lill-ekonomija ta’ pajjiżna u għaliex qed jirrikonoxxu li hemm sfidi fit-turiżmu, u grazzi wkoll għall-kampanja ta’ promozzjoni li qiegħda ssir min-naħa tal-MTA sabiex ingawdu aktar lil pajjiżna ... Pereżempju l-weekend li għadda nnutajt traffiku kbir għaddej mill-Mellieħa tiela’ lejn Għawdex. Dan kien il-Ġimgħa. Imbagħad il-Ħadd tara t-traffiku nieżel lura minn Għawdex u tieħu pjaċir bihom dawn l-affarijiet. Fl-opinjoni tiegħi dan ifisser li għandek ċerti familji li qegħdin jonfqu inqas flus fis-supermarkets u fil-ħwienet tal-laħam, kif għedt tant tajjeb inti, imma mbagħad qed jonfqulek dawk l-istess flus fir-ristoranti jew f’tat-take-away. Dan hija wkoll parti biex id-distribution of income tkun qiegħda ssir b’mod differenti forsi milli kienet qed issir qabel, però b’mod bżonnjuż kif għandu jsir illum. Ma nafx jekk intom bħala Chamber innutajtux forsi xi ċaqliq ukoll fejn jidħol l-ispending power tal-poplu bejn supermarkets u ristoranti?

IĊ-CHAIRPERSON: Grazzi. Il-Ministru.

ONOR. EDWARD SCICLUNA (Ministru għall-Finanzi): Bħala organizzazzjoni responsabbli, dan ir-regeneration plan li offra l-Gvern, tħoss li given everything u given these circumstances, kien wieħed adekwat? Tħossu li dawk id-€900 miljun setgħu kienu aktar, speċjalment meta tikkomparahom ma’ pajjiżi oħra? Intom tagħmlu r-riċerka tagħhom u taraw x’inhuma jagħmlu pajjiżi oħra bħall-Ġermanja u l-Ingilterra. L-overall budget bħala persentaġġ tal-GDP, intom qed tarawh on the low side, tan-nofs jew jista’ jgħaddi anke meta mqabbel ma’ ta’ pajjiżi oħra, speċjalment dawk tal-UE? 

Rigward it-taxxa, minn naħa quite justifiably il-membri tagħkom jixtiequ tnaqqis fit-taxxa u naħseb li din kulħadd jixtieqha. Imbagħad min-naħa l-oħra qed tgħidu li kieku l-għajnuna fil-kera kienet aktar kien ikun aħjar biex tkopri l-kirjiet għoljin. Intom għamiltu stima tagħhom? Fis-sens tafu li l-pajjiż jrid jibbilanċja u jekk veru jrid iniżżel il-piż tat-taxxa, u l-Gvern jixtieq jagħmel hekk, irid joqgħod attent mill-ispiża. Issa jekk intom qegħdin titolbu spiża ikbar biex ikun hemm iktar setturi li jiġu covered, iktar individwi, iktar kategoriji u iktar tip ta’ spejjeż, l-ispiża se togħla u jekk ma noqogħdux attenti ... Fl-opinjoni tagħna, at this point in time it’s not a worry imma, jekk naqbżu ċerti persentaġġi se tfisser taxxa għall-membri tagħkom fil-futur. So one has to balance the present with the future. Tagħtu kasha din? 

I am sure you are aware li kull għajnuna li ta l-Gvern mhux suppost ta - state aid kompletament – u kellna nieħdu permess speċjali mingħand il-Kummissjoni biex nagħtuha. L-ebda taxpayer ma tgħidlu ħa nħallaslek nofs il-kera jew nofs il-kont tal-elettriku jew inkella tgħidlu ħa nagħtik għall-ispejjeż biex tmur is-supermarket. Ħadd ma jistennieha xi ħaġa bħal din. Huwa minn flus il-Gvern li qed nagħtu lil dawn l-azjendi affarijiet li qatt ma konna noħolmu li se jingħataw. Tgħiduli kienu ġustifikati dawn? U mhux qed jiddispjaċini li għamilniehom għax dawn ifissru impjiegi. Xorta jibqa’ il-fatt li dan huwa state aid. Azjenda privata, meta tagħmel il-profitti, tħallas it-taxxi tagħha u daqshekk. Ħadd ma jgħidilha issa għamilt il-miljuni, mela trid tagħti nofshom! Aħna ngħixu f’pajjiż demokratiku u min jagħmel il-flus good luck to him. Però min-naħa l-oħra, jekk jagħmel it-telf ħadd ma jistenna li se tmur fuqu u tagħtih il-flus. Imma din id-darba hekk għamilna, jiġifieri t-telf tal-azjendi, COVID-19 u mhux COVID-19, il-Gvern qiegħed jgħinhom permezz tal-istate aid. Għalhekk wieħed irid ikun konxju minn dan l-istate aid aspect ta’ dan il-baġit ukoll.

IĊ-CHAIRPERSON: Grazzi. Sinjura Mamo, naf li sarulek ħafna mistoqsijiet imma se nagħmillek waħda jien ukoll. Jiena laqtitni l-frazi li wżajt dwar li hemm ċerta kawtela mill-konsumatur u dan għalija juri wkoll ċertu għaqal min-naħa tal-konsumatur. Kif nafu l-Maltin inġenerali joqogħodu bil-għaqal f’sitwazzjoni bħal din u issa wieħed irid jimxi pass pass għal dak li ġej. Min-naħa tal-membri tal-SMEs, li aħjar minnek ħadd ma jista’ jitkellem dwarhom, qegħdin taraw ċerta kawtela, anke fid-dawl ta’ dak li ġie mħabbar fejn jidħol il-pjan ta’ riġenerazzjoni ekonomika? Jew wieħed qed juri ċerta fiduċja wkoll dwar x’miżuri għandu jieħu fejn jidħol marketing jew miżuri oħra biex wieħed ikompli jkabbar jew ikompli fejn ħalla fis-suċċess tiegħu qabel il-COVID-19 biex jerġa’ jiġi lura on track?

IS-SINJURA ABIGAIL MAMO:  Ħalli nibda mill-mistoqsijiet tal-Onor. Claudio Grech u nallaċċja ma’ parti mill-mistoqsijiet tal-Onor. de Marco fuq is-setturi li l-iktar li ġew impattati u li għadhom ma rċevewx l-għajnuna. Aħna kellna riservi sostanzjali fuq il-miżura tal-wage supplement u mbagħad sibna arranġamenti oħra mal-Gvern. Aħna fl-opinjoni tagħna, aktar milli noħolqu żewġ listi ta’ min huwa eliġibbli għall-għajnuna, konna nagħmluha bil-kontra billi naraw liema setturi li l-iktar ma kienx jagħmel sens li inti tgħinhom direttament u l-bqija tagħti l-opportunità lil kulħadd sabiex jersaq ‘il quddiem. U dan għaliex kif diġà għedt, dan l-impatt huwa wiesa’ li huwa diffiċli biex tidentifika setturi partikolari jew inkella biex taqta’ barra setturi oħra. 

Fil-fatt b’diskussjonijiet li saru mal-Malta Enterprise din kienet xi ħaġa li saret u aħna nafu fiċ-ċert li ntlaqgħu applikazzjonijiet tal-wage supplement li ma kienu la f’annexe A u lanqas f’annexe B u xorta ngħataw l-għajnuna. Fejn kien hemm iktar komplikazzjonijiet għax forsi wieħed ma jkunx jaf jippreżenta l-każ tiegħu b’mod tajjeb, u aħna nkunu nafu l-awtoritajiet x’qed jistennew mingħandhom, għamilna diskussjonijiet bilaterali u s’issa dawn is-setturi ġew megħjuna. Kif imbagħad evolviet l-iskema naħseb li evolviet b’mod ħafna iktar sensibbli milli kienet ħarġet fil-bidu.  

Hemm negozji li għadhom ma rċevewx risposta u allura dawk qegħdin f’sitwazzjoni ta’ stress partikolari għax ovvjament ma jafux jekk humiex se jieħdu risposta favorevoli jew inkella hux se jiġu rifjutati. Imbagħad they disagree with that u jerġgħu jissottomettu iktar informazzjoni. Jiena naf li hemm ċerti setturi u personalment ma naqbilx ma’ din id-diskriminazzjoni li ma ġewx megħjuna wkoll. Dawn huma ftit bħala setturi. Madankollu din l-iskema ħadmet u naħseb li ħadmet ħafna aktar tajjeb hekk milli kif kienet oriġinarjament maħsuba. 

Saret mistoqsija dwar l-impatt fuq ir-retail u l-miżuri għad-domestic consumption. Ir-retail huwa settur li għadda minn turmoil kbir. Dan huwa settur li għandu l-isfidi partikolari tiegħu għax ħafna nqabdu bi stocks u nqabdu b’kirjiet għoljin. Issa qegħdin naraw x’tip ta’ miżuri nistgħu nagħmlu to boost domestic demand. Ovvjament parti mill-voucher jista’ jintuża direttament fuq ir-retail però partijiet oħra le. Imma xorta nemmnu li dik il-parti se jkollha impatt fuq ir-retail għax it is a chain reaction u allura se jibbenefikaw b’mod indirett. Dan għaliex meta wieħed se jmur ġo restorant se jmur qabel jixtri xi ħaġa tal-ħwejjeġ jew xi ħaġa hekk. Nerġa’ nirreferi għall-miżuri li ipproponejna aħna u li semmejt aktar qabel, fejn aħna qegħdin nitolbu tnaqqis fit-taxxa u fil-VAT għax b’hekk inkunu qed ngħinu ħafna. L-idea hi li nħallu iktar flus fil-but u ngħinu lil dawn in-negozji jkunu iktar b’saħħithom f’dan iż-żmien partikolari fejn tant huma vulnerabbli. 

Fuq il-Malta Development Bank nikkonferma li iva, li kieku ma kienx hemm din l-iskema tal-Malta Development Bank, kien ikun hemm diffikultajiet kbar ħafna. Ma jfissirx li ma kienx hemm sfidi oħra li għadna qegħdin nindirizzaw u li dawn mhumiex ġejjin mill-Malta Development Bank imma ġejjin mill-banek privati. Fil-fatt qegħdin fid-diskussjonijiet biex naraw kif nistgħu ntejbu s-sitwazzjoni. Però meta kont qiegħda nitkellem fuq il-Malta Development Bank aktar milli fuq l-iskemi kurrenti, aħna iktar konna qegħdin naraw sitwazzjonijiet fejn ċerti skemi jkunu disponibbli b’mod dirett mill-Malta Development Bank iktar milli jkun hemm l-intermedjarju, li huwa l-bank li jġib id-diffikutajiet tiegħu. Li jkollok topera tramite intermedjarju li għandu a risk appettite u li għandu l-appetite tiegħu kif jopera. 

Għall-mistoqsija tal-Onor. Kristy Debono, f’dan iż-żmien tal-COVID-19 aħna qegħdin nagħmlu stħarriġ ta’ kull xahar mal-membri tagħna għaliex huwa importanti ħafna li naraw kif qegħdin jiżviluppaw l-affarijiet. Normalment ma nagħmlux stħarriġ daqshekk ta’ spiss, però tant hija sensittiva s-sitwazzjoni bħalissa, u tant għandna bżonn, li qegħdin nagħmluhom ta’ kull xahar. Imbagħad ikollna kuntatt dirett b’mod kontinwu magħhom fix-xogħol tagħna. Però imbagħad fejn jidħlu ċifri u affarijiet ta’ statistika nkunu rridu niġbru din b’mod iktar organizzat. Inti semmejt tajjeb li l-miżuri li qegħdin taraw bħalissa huma iktar immirati lejn id-disposable income u lejn li nżidu l-fiduċja tan-nies peress li qegħdin nimmiraw aktar lejn is-suq domestiku bħalissa. Allura hemm bżonn li nagħmlu dawn iż-żewġ affarijiet flimkien u ċjoè li nżidu l-fiduċja li għandhom bżonn biex jinvestu u li jagħtu preferenza fl-infiq tagħhom lis-suq domestiku u li nżidulhom kemm jista’ jkun id-disposble income sabiex imorru lejn consumption patterns li kellhom qabel ma ġiet fuqna l-COVID-19.

Fejn tidħol il-corporate tax u l-VAT aħna qegħdin nitkellmu fuq business tax u mhux biss fuq corporate tax. Qegħdin nitkellmu fuq it-taxxa ta’ dħul li jħallas in-negozju kollu u mhux il-kumpaniji biss. Fuq il-mod kif qegħdin nipproponuha ...

ONOR. CLAUDIO GRECH: Tista’ terġa’ tikkjarifika ftit din jekk jogħġbok?

IS-SINJURA ABIGAIL MAMO: Il-proposta tagħna fuq il-business tax kienet li jkun hemm tnaqqis fit-taxxa tad-dħul għan-negozji kollha, jiġifieri mhux qed ngħidu biss għall-kumpaniji imma għan-negozji kollha, inkluż is-self-employed. Aħna pproponejna li sa massimu ta’ €100,000 profitt jiġu ntaxxati bi 20% u mhux b’35%. 

ONOR. EDWARD SCICLUNA: Bħal barra? Qegħdin tissuġġerixxu a corporation tax on top of the income tax? Tagħna hija a full imputation tax u allura intom qed tgħidu li on top of that ikun hemm a corporation tax?  

ONOR. CLAUDIO GRECH: Le, mhux hekk qiegħda tgħid.

ONOR. EDWARD SCICLUNA: Ma tiġix imputed at all u mbagħad id-dividends iħallsu t-taxxa tagħhom. (Interruzzjonijiet) Jiena bħala punt ta’ kjarifika qiegħed nistaqsi.

IĊ-CHAIRPERSON: Jiena naħseb li għandna nagħtuha ċans twieġeb u tikkjarifika din il-biċċa u mbagħad jekk ikun hemm bżonn nerġgħu nagħmlu round ieħor ta’ mistoqsijiet. 

IS-SINJURA ABIGAIL MAMO: Fejn tidħol din it-taxxa, kif tiġi organizzata b’mod burokratiku u affarijiet hekk mhux qegħdin nidħlu fiha aħna. Aħna qed ngħidu li fuq l-ewwel €100,000 profitt li jagħmel negozju, minflok iħallas bil-35% taxxa, iħallas bl- 20%.

ONOR. EDWARD SCICLUNA: U tibqa’ il-full imputation system. Okay, that is important. 

IS-SINJURA ABIGAIL MAMO: Imbagħad fqu VAT għadna m’għamilniex proposta. Il-proposta tagħna se nkunu qegħdin nippreparawha, però qegħdin inħarsu lejn a general overall lowering of the VAT rate, imbagħad għal ċerti setturi li għandhom bżonn għajnuna akbar, jerġa’ ikun hemm riduzzjoni tat-taxxa. Meta rajna kif ġiet implimentata f’pajjiżi oħra dawn ħadmu ħafna fuq dan il-mudell, fejn naqsu pereżempju r-rata ta’ VAT 5% overall u mbagħad fejn għandhom already reduced VAT rates komplew inaqqsuhom biex jinċentivaw lil dawn is-setturi. Imma kif għedt se nkunu qegħdin nippreżentaw lill-Ministru l-proposta tagħna fuq il-VAT fil-ġranet li ġejjin.  

Fuq il-mistoqsija tiegħek relatata mal-investiment nista’ ngħidilkom li bħalissa huwa żmien diffiċli ħafna sabiex tinvesti. Huwa żmien fejn l-investiment li qed tagħmel qed tagħmlu bi studju u bi projections li huma ta’ ċerta responsabilità għax ma tafx eżatt il-futur li inti dieħel għalih. L-investimenti bħalissa mhux qed isiru bl-istess mod kif kienu jsiru qabel. Però l-investiment qed isir ukoll bħala neċessità bħalissa għax hemm setturi li qegħdin ifittxu areas ġodda li jistgħu jidħlu fihom għax mhumiex jaraw kontinwazzjoni tal-business sector tagħhom jew inkella kontinwazzjoni li jistgħu jżommu n-nies sakemm jerġa’ jirpilja dak is-settur. 

Aħna bħalissa qegħdin nagħmlu serje ta’ laqgħat mal-membri tagħna sabiex ngħidulhom bl-inċentivi relatati mal-investiment li jistgħu jagħmlu. S’issa qegħdin jesplorawhom u għad m’għandniex il-feel ta’ x’qed iħossu meta qegħdin jagħmlu t-tapping u l-livell ta’ kemm huma sodisfatti jew le. L-ewwel nett għadhom qegħdin jaċċettaw li jridu jagħmlu din il-bidla. F’ċerti setturi għandek tibdil drastiku u diffiċli biex taċċettaha. Imbagħad iridu jesploraw il-miżuri ta’ investiment li jeżistu u wara rridu naraw kemm huma biżżejjed dawn il-miżuri ta’ investiment. 

Rigward il-kwestjoni tal-Moneyval, biex inwieġeb fuq dak li qal l-Onor. Clayton Bartolo, min-naħa tiegħi daħħalt din il-kwestjoni fid-diskussjoni tal-lum għax jien ma nistax inħares lejn il-futur tan-negozju u ma narax affarijiet li se jkunu problematiċi wara l-COVID-19. Meta nkunu qegħdin nitkellmu fuq is-sitwazzjoni kurrenti u futura ma nistax ma nkunx qiegħda nara l-ambitu ekonomiku tal-pajjiż as a whole. Din hija xi ħaġa li għandi bżonn inwassal għax hija xi ħaġa li qiegħda tinkwetana. Issa dwar kemm huma lesti n-negozji tagħna għall-Moneyval tajjeb ngħidu li aħna għandna negozji differenti. 

Kif semma l-Onor de Marco hemm is-servizzi finanzjarji, li dawn qegħdin jippreparaw ruħhom u huma parti mir-riformi li qegħdin isiru min-naħa tal-Gvern u mill-istrutturi tal-Gvern, bħalma hi l-MFSA, eċċ. Jiġifieri dik il-preparazzjoni qiegħda ssir. Issa kemm għandna nies fil-pajjiż li huma ta’ kalibru u li jistgħu jidħlu f’certain positions that will be required by each company to fulfill their requirments is a bit questionable. Dawk se jkunu nies li se jiswew ammont ta’ flus sostanzjali u huma riżorsa limitata ħafna f’pajjiżna. Li wieħed ikun jaf x’hemm bżonn u li jkun jista’ jipprepara għaliha, bir-riżorsi li għandna, huma żewġ affarijiet differenti. U hemmhekk fejn qegħdin naraw l-iktar sfida bħala pajjiż. 

Hemm business organisations oħrajn li għalihom this is not their bread and butter and this is not the kind of language that they are used to talk about and to understand. Hemmhekk naħseb li l-COVID-19 serqitilna ħafna żmien li kien importanti sabiex ngħinu lil dawn in-negozji jippreparaw għal dan it-tibdil li se jkun restrinġenti ħafna. Jien ilni naħdem f’din l-organizzazzjoni 12-il sena u żgur li qatt ma rajna xi ħaġa simili. Hemmhekk naħseb li se jkun hemm a learning curve oħra li it will have to be done in a much shorter time span milli wieħed idealment kellu jagħmel. Issa ħalli nkompli fuq il-mistoqsijiet tal-Onor. de Marco. 

Jekk Malta tiġi grey listed mill-Moneyval ovvjament din tallaċċja ftit mal-kwestjoni tar- reputazzjoni ta’ Malta u kif iħares l-investitur lejn Malta. Ovvjament m’hemmx affarijiet sbieħ x’nista’ ngħid fuqha din u żgur li hija xi ħaġa li lilna tinkwetana ħafna! Nafu li l-Gvern Malti se jkun qiegħed jagħmel dak kollu possibbli sabiex Malta ma tkunx f’din is-sitwazzjoni li tiġi grey listed taħt il-Moneyval. It would be a very bad sign for our country and for our businesses and our investment potential barranin li kieku Malta kellha tispiċċa f’din is-sitwazzjoni.

Rigward il-correspondent banking, fejn jidħol is-settur bankarju diġà tkellimt ftit li għandna sfidi differenti relatati mas-settur bankarju u tal-correspondent banking hija waħda minnhom. Hawnhekk forsi l-Ministru jista’ jgħidilna aktar imma l-isfidi li konna qegħdin naraw bil-correspondent banking għadhom hemmhekk. Il-membri tagħna għadhom inkwetati. Aħna nirrapreżentaw anke lis-CSPs u lill-financial service providers. Dawn regolarment ikellmuna fuq dawn id-diffikultajiet u dwar id-diffikultajiet li għandhom għax Malta hija pajjiż żgħir u għandna ammont ta’ players li huwa limitat ħafna. Għalhekk iċ-chances li inti tattira ċerti banek lejn Malta huwa diffiċli. Ċerti banek li aħna dejjem konna nirreferu lejhom, u li dejjem kienu ħafna iktar idejhom miftuħin biex jgħinu, have reached a saturation stage u allura m’għadhomx daqshekk disponibbli bħalma kienu qabel. Fuq is-sitwazzjoni tal-banek ilna nitkellmu fuqha b’mod serju mill-2019 but we are nowhere close to finding solutions milli konna dak iż-żmien! Anzi naħseb li l-affarijiet kif żviluppaw, and the series of unfortunate events li semmejt, sfortunatament se jwasslu għal sitwazzjoni fejn it will have to get worse before it gets better!

Fuq il-kwestjoni tal-kera aħna rajna x’għamlu pajjiżi oħra u ħadna l-aktar li huma addattati għall-pajjiżna. Kif spjegajt qabel ipproponejna sistema fejn sid il-kera jiġi inċentivat b’inċentivi ta’ taxxi biex ikun jista’ inaqqas il-kirja tiegħu u mbagħad il-Gvern, min-naħa tiegħu, jgħin b’sussidju f’persentaġġ. Hemm pajjiżi li għamlu affarijiet differenti; hemm pajjiżi li qalu se jnaqqsu l-kirjiet bin-nofs u hemm pajjiżi li infurzaw li l-kera tonqos bin-nofs u n-nofs l-ieħor jiġi mħallas fl-2021. Hemm pajjiżi li anke għamlu liġijiet fejn inti ma tistax tkeċċi lil xi ħadd li ma jistax iħallas il-kera. Issa jiena naħseb li għandna nkunu ħafna itkar sostennibbli u tanġibbli fejn tidħol il-kera biex verament inkunu qegħdin ngħinu f’din l-isfida tal-kera.  

Rigward dak li semma l-Onor. Clayton Bartolo nista’ ngħid li aħna konna waħda mill-organizzazzjonijiet li - anke internament – li għamilna diskussjonijiet relatati dwar jekk Malta għandhiex tmur f’lock down jew le. Fl-aħħar mill-aħħar iddeċidejna li nimxu skont il-pariri tal-Awtoritajiet tas-Saħħa. Il-loġika tagħna kienet li s’issa l-Awtoritajiet tas-Saħħa dejjem mexxewna tajjeb u dejjem kellna riżultati tajbin. Allura għandna nibqgħu mixjin b’dik id-direzzjoni. Bħala organizzazzjoni m’għidniex li Malta għandha tmur f’lock down jew le. Naħseb li issa, in hind sight, it turned out to be a very good idea li Malta ma marritx f’lockdown imma bqajna għaddejjin b’mod kawt u mxejna pass pass. 

Fuq is-sistema tat-taxxa naħseb li hija relatata mal-kumment li jien għamilt relatat mal-barranin. Wieħed mill-argumenti li kont nagħmel jien ... U dak iż-żmien ma kellniex il-COVID-19 imma kellna ekonomija li bdiet bil-mod il-mod tikkalma u li eventwalment kienet se tibda tnaqqas ukoll. Fil-mument li l-ekonomija tagħna ma kenitx se tibqa’ b’saħħitha, l-ewwel li kien se jitlaq kien l-investitur barrani li ġie Malta waqt li l-affarijiet kienu għaddejjin tajjeb. U kien se jibqa’ hawnhekk l-investitur Malti. Mela allura lil dak li rridu nieħdu ħsieb l-aktar! Aħna, li ma konniex qegħdin naqblu, mhux il-fatt li inti ma tagħmilhiex attreanti sabiex iġġib ċertu investiment barrani, imma li jkollok negozji li qegħdin jikkompetu ma’ xulxin imma wieħed, għax Malti jħallas bil-35% taxxa, u l-ieħor, għax barrani, iħallas bil-5%! Dik għadna naħsbu li hija diskriminatorja. Wasalna fejn wasalna u ġiet kif ġiet is-sitwazzjoni tat-taxxa tagħna, u x’daħħalna, naħsbu li din id-diskriminazzjoni mhijiex aċċettabbli! That is in reality not the reason why Malta has structured the tax system in that way. 

Fuq ir-ristoranti naħseb li bħalissa qegħdin jaraw daqsxejn ċaqliq, però rridu naraw ftit li l-konsum domestiku ma jkunx biss qed imur lejn Għawdex. Tajjeb li jsir hekk imma jrid ikun hemm konsum domestiku b’saħħtu biżżejjed li bih tgawdi Malta wkoll. Il-Ministru staqsa fuq kemm huwa adegwat il-pakkett finanzjarju li ressaq il-Gvern. Aħna ħriġna b’mod pożittiv fuq dan il-pakkett. Kellna r-riservi tagħna mill-bidu fuq tal-kirjiet u dawn tkellimna fuqhom mill-ewwel. Huwa baġit li safejn fhimt jien se jkun qed ikopri dawn it-tliet xhur partikolari li għaddejjin minnhom mentri l-miżuri li semmejt jien illum ikopru iktar minn dawn it-tliet xhur. Aħna qegħdin naraw li dawn il-miżuri huma adegwati għal bħalissa. Ċerti miżuri li aħna pproponejna u li naħsbu li se jkunu qegħdin itejbu diġà ħriġna b’mod pożittiv fuqhom. 

Ovvjament meta inti tkun qed tnaqqas it-taxxa se tirriżulta fi spiża, però hija xi ħaġa li napprezzawha. Jekk inti tibbaża l-kalkolu tiegħek fuq kif normalment imdorrijin nagħmlu, li huwa dak tal-2019, u din it-taxxa kellek tnaqqasha minn 35% għal 25% biex tara x’se jkun l-impatt ma tkunx qiegħed tara r-realtà ta’ x’jiġri fl-2020 jew inkella fl-2021. U dan għaliex ix-xogħol mhux se jibqa’ l-istess u t-turnover tan-negozji mhux se jkun l-istess. L-ispiża tal-Gvern se tkun ħafna inqas minn dik li kieku swietu li kieku saret fl-2019 meta kellna ekonomija ħafna iktar b’saħħitha mil-lum. 

Rigward l-istate aid aħna wkoll konxji ta’ x’inhuma jagħmlu pajjiżi oħra. Nafu li l-affarijiet li qiegħda tagħmel Malta, bħalma qegħdin jagħmlu pajjiżi oħra, ma kienx ikun possibbli fi żminijiet differenti. Il-Kummissjoni mbuttat lill-istati membri u qed tgħid li these are unprecedented times and these are extraordinary times u għalhekk għandna bżonn miżuri straordinarji. Għalhekk huwa tajjeb li l-Gvern jista’ jagħmel użu mill-istate aid.  

Fir-rigward tal-kawtela, fiduċja u marketing ma ngħidlekx kemm-il telefonata jkollna man-negozji ta’ kuljum biex jipprovaw jieħdu xi tip ta’ gwida minn għandna fuq x’jistgħu jagħmlu. Mistoqsijiet tipiċi huma; inbiddel is-settur tiegħi? Inkompli ninvesti? X’se jkun l-outlook? Ovvjament huwa diffiċli ħafna li tiggwidahom għax tant hemm unknowns li aħna stess ma nħossuniex komdi ngħidulhom jieħdu ċerta commitments unless they see that they have solid ground to stand on. Pereżempju ċerti setturi marru għas-servizz online u investew f’marketing, f’pjattaformi u f’delivery systems għaliex jafu li se jibqgħu jgawdu minnhom anke wara li tgħaddi l-COVID-19.

IĊ-CHAIRPERSON: Sinjura Mamo, nirringrazzjak ħafna tal-mod abbli li weġibt għall-mistoqsijiet tagħna. Aħna se nieħdu nota ta’ dak li għedtilna għall-finijiet tar-rapport li se nkunu qegħdin inħejju. Issa nistieden lis-Sur Johann Buttigieg, CEO tal-Malta Tourism Atuhority, sabiex iressaq il-preżentazzjoni tiegħu u mbagħad wara nagħmlulu xi mistoqsijiet ukoll.  

IS-SUR JOHANN BUTTIGIEG (CEO Malta Tourism Authority): Sur President, naħseb li qatt ma kien hemm żmien daqs illum fejn wieħed seta’ japprezza kemm huwa importanti s-settur tat-turiżmu. Ovvjament dejjem konna nagħrfu li s-settur tat-turiżmu huwa wieħed importanti imma naħseb li qatt ma ħsibna fuq l-impatt li għandu dan is-settur. Dan għaliex is-settur tat-turiżmu jaffettwa b’mod dirett u indirett numru ta’ niċeċ tas-settur ekonomiku. Tibda minn dak li għandu x’jaqsam mal-lukandi u jibqa’ nieżel għar-restoranti, wholesalers, suppliers, transportation, rikreazzjoni, events, u kważi kważi kull sfera tal-ħajja ta’ kuljum. Naħseb li t-turiżmu urina kif dan huwa verament wieħed mill-pilastri tal-ekonomija tagħna u jammonta għal 11% tal-ekonomija imma fir-realtà jammonta għal ħafna iżjed.

Il-preżentazzjoni tiegħi hija maqsuma fuq kif rajna aħna l-impatt u x’effett ħalla fuq kull settur. Qed naraw li fuq l-akkomodazzjoni t-turiżmu jammonta għal 74% filwaqt li s-26% l-oħra huma relatati mal-konsum intern għax ovvjament għandek numru ta’ persuni li baqgħu jgħixu hawn Malta u li huma relatati iktar max-xogħol milli mat-turiżmu. Għandek ukoll it-trasport. Miċ-ċifri li għandna naraw li l-użu tat-trasport pubbliku naqas. Kważi kważi llum is-servizz tat-taxis sar ineżistenti! Għandek imbagħad il-kwestjoni tal-wholesale. Ovvjament il-konsum intern żdied u s-supermarkets fil-perjodu tal-COVID-19 raw il-bejgħ tagħhom jittrippla. Ħwienet żgħar li qabel bilkemm kien ikollhom bejgħ, f’dan iż-żmien bdew ibigħu ammont sostanzjali ta’ prodotti. Issa qegħdin nerġgħu lura għal kif konna qabel u l-konsum mis-supermarkets naqas u qiegħed jerġa’ jiżdied ix-xogħol tar-ristoranti. 

Imbagħad naraw daqsxejn l-effett fuq l-impjiegi. Nikkalkolaw li t-turiżmu jaffettwa 26,000 impjieg dirett, li huwa bejn wieħed u ieħor jammontaw għal 11% tal-impjiegi kollha li għandu s-settur u mal-14,000 impjieg ieħor li b’mod indirett. Aħna nikkalkolaw li għal kull €10 miljun li jintefqu f’expenditure dan iżomm bejn wieħed u ieħor 137 impjieg u kull 10,000 turist iżomm bejn wieħed u ieħor 121 impjieg addizzjonali bħala indirect jobs. Bejn wieħed u ieħor nikkalkolaw li s-settur tat-turiżmu s-sena l-oħra ppompja €2.1 biljun fl-ekonomija tagħna. Kieku wieħed ikollu jieħu x-xenarju li għandna llum, u jekk din is-sitwazzjoni tibqa’ għaddejja kif inhi sal-aħħar tas-sena, se nkunu qegħdin nitilfu €1.7 biljun mill-ekonomija tagħna! Jiġifieri l-impatt li għandu t-turiżmu huwa wieħed enormi.

Bħalma qal il-kelliem ta’ qabli l-Awtorità tat-Turiżmu se tkun qiegħda toħroġ numru ta’ miżuri aggressivi. Aħna dejjem nikkalkolaw li għal kull €1 li tintefaq għandek €8 li jerġgħu jiġu lura fl-ekonomija. Ovvjament wieħed irid jifhem li hemm barra għandna kompetizzjoni ħarxa mhux biss għax qed nikkompetu ma’ diversi pajjiżi li qed jiġġieldu għal kull passiġġier li jistgħu jġibu imma anke għaliex għandek numru ta’ sitwazzjonijiet oħra, fejn għandke nies li llum spiċċaw bla xogħol u oħrajn li spiċċaw bla leave. Pajjiżi barranin attwalment għandhom kriżijiet, jiġifieri jekk qabel kellhom 7% qgħad, illum għandhom minn 14% għal 20% qgħad! Għandek postijiet fejn il-ħaddiema tagħhom spiċċaw bla leave u allura hemmhekk wieħed irid jinċentiva aktar biex iħajjar lil dak li jkun jagħżel lil Malta u mhux pajjiż ieħor. 

Ovvjament rridu niftaħru bix-xogħol tajjeb li sar mill-Ministeru tas-Saħħa Pubblika u mill-Professur Charmaine Gauci. Fil-fatt nistgħu nimmarkitjaw lil Malta bħala wieħed mill-iktar pajjiżi li kellna kontroll tal-pandemija Covid-19. Ovvjament dan se jkun qed jgħinna biex inkunu nistgħu nbigħu lil pajjiżna aħjar għax f’każ li jinqala’ każ nafu nindirizzawh b’mod tajjeb ħafna. Bħala short term tlaqna bi strateġija li nattakkaw is-suq domestiku u fil-fatt il-Gvern ħabbar numru ta’ miżuri, inkluż għajnuna diretta lil kull settur li jaqa’ taħt is-sistema tal-liċenzjar tal-Awtorità tat-Turżimu li qegħdin taħt Annexe 1. Għandek ukoll it-tneħħija tal-licences u tal-kontribuzzjonijiet għal din is-sena kif ukoll smajna bl-aħbar tal-iskema tal-vouchers li se tammonta għal €34 miljun, li nisperaw li jibdew jitqassmu mill-ġimgħa d-dieħla. Ovvjament dan kollu qed isir biex ninċentivaw is-suq lokali. 

Nifhmu wkoll li għandek numru ta’ setturi, bħal pereżempju l-Belt, li għadu ma bediex jirranka. Nista’ ngħid li nhar il-Ġimgħa se nkunu qegħdin inħabbru pjan biex nerġgħu nagħmlu l-Belt dak il-post fejn wieħed ikollu għalxiex imur. Dan il-pakkett se jkun ta’ nofs miljun euro u se jsir biex nattiraw lin-nies lejn il-Belt għaliex nemmnu li l-Belt għandha tkun il-belt kapitali. Fuq nota pożittiva l-lukandi tal-Belt qegħdin jirrapportaw ammont ta’ bookings sodisfaċenti u min-naħa tagħna bdejna ngħinu wkoll permezz ta’ numru ta’ miżuri, fosthom it-tour operators support scheme. Permezz ta’ din il-miżura qegħdin nagħtu għajnuna lit-tour operators barranin biex jattiraw lit-turisti lejn Malta. Qegħdin ngħinu wkoll biex nirreklamaw iżjed lil Malta fuq il-portals il-kbar, bħall- booking.com u oħrajn.

Qegħdin ukoll f’diskussjonijiet mal-lukandiera l-kbar, il-4-star hotels u l-5-star hotels, fejn qed ninċentivawhom biex għal kull booking li jġibu ssir sistema fejn l-Awtorità tagħti tot ta’ flus u huma jmexxu u jirreklamaw lil Malta fil-loyalty schemes tagħhom. B’hekk huma jattiraw kemm jista’ jkun nies ta’ kwalità, ovvjament b’sistema fejn il-Gvern qed jagħti dak l-inċentiv fiskali u huma qed jagħtu servizz addizzjonali lill-klijenti tagħhom. So this will be a win win situation għal kulħadd. Ovvjament bħala Awtorità tat-Turiżmu rajna x’qed isir mill-pajjiżi barranin, fejn hemm diversi strateġiji, min jgħid li se jħallaslek il-vjaġġi, min jgħidlek three for two, eċċ., eċċ., imma fl-aħħar mill-aħħar qegħdin irridu naraw li jkollna bilanċ bejn li nġibu l-kwalità u n-numri. Kif diġà ħabbarna qegħdin naħdmu fuq safe corridors u issa, wara d-direzzjoni li kien hemm mingħand il-Kummissjoni biex attwalment il-pajjiżi tal-Unjoni Ewropea jiftħu internament bejn il-membri stati, u kif ħabbar ukoll il-Prim Ministru l-Ħadd li għadda, se nkunu qegħdin niftħu l-bibien tagħna għal numru ta’ pajjiżi mill-1 ta’ Lulju li ġej.

Ovvjament din is-sena żgur li mhux se naraw 2.9 miljun turist għax ħadd mhu qed jimmaġina li b’xi mod se nkunu qed naraw l-istess ċifri li rajna s-sena l-oħra. Hopefully se nkunu qed naraw numri - meta tkellimna mar-rappreżentanti tal-MHRA u s-setturi l-oħra kienu kuntenti ħafna – li bihom nilħqu ċerti targets. It-targets tagħna huma li huma imma se nkunu qegħdin niġġieldu għal kwalunkwe passiġġier li nistgħu nġibu lejn Malta. U s’issa, anke mir-rati li qed nirċievu mill-airlines, they are quite happy bil-marketing agreements li qed nagħmlu magħhom sabiex nattiraw u nżommu l-konnettività tagħna mal-pajjiżi li jifformaw parti mill-core market tagħna.

IĊ-CHAIRPERSON: Grazzi. Mistoqsijiet? L-Onor. de Marco.

ONOR. MARIO DE MARCO: L-ewwel nett nixtieq ngħidilkom grazzi tax-xogħol kollu li tagħmlu. Biex inkunu nafu x’inhuma t-targets tagħkom għal din is-sena tista’ tagħtina indikazzjoni ta’ x’inhu s-seat capacity li s’issa ġie kkonfermat għal dan is-sajf u għall-kumplament tas-sena?

IS-SUR JOHANN BUTTIGIEG: Bħalissa aħna qed nimmiraw għal madwar 700,000 u 1 miljun passiġġier sal-aħħar ta’ din is-sena.

ONOR. MARIO DE MARCO: U s’issa kemm kienu laħqu ġew turisti?

IS-SUR JOHANN BUTTIGIEG: Qegħdin nitkellmu minn issa ‘l quddiem, jiġifieri għas-sitt xhur li ġejjin. Nafu li dan huwa target iebes imma se nkunu qegħdin nimmiraw li nilħquh. 

ONOR. MARIO DE MARCO: U kemm kien l-ammont ta’ turisti li ġew fl-ewwel tliet xhur tas-sena?

IS-SUR JOHANN BUTTIGIEG: M’għandix iċ-ċifri miegħi imma nista’ ngħidlek li kienu l-aħjar tliet xhur li qatt kellna s’issa.  

ONOR. MARIO DE MARCO: Jiġifieri bottomline b’kemm qegħdin naraw li nagħlqu s-sena?  

IS-SUR JOHANN BUTTIGIEG: Jekk m’iniex sejjer żball fl-ewwel xahrejn kellna madwar 250,000 passiġġier!

ONOR. MARIO DE MARCO: Għalhekk qiegħed ngħid. Allura sinċerament qegħdin nitkellmu fuq 900,000 turist ... 

IS-SUR JOHANN BUTTIGIEG:  We are making targets. Kif għedtilkom hemm barra s-swieq mhumiex qegħdin f’modus operandi normali, jiġifieri għandek kriżijiet li wieħed irid jaħdem bis-sħiħ. Li nista’ ngħid hu li approximately konna qed nonfqu €36 per person fl-ispiża kollha li kellha l-Awtorità tat-Turiżmu  mentri llum qegħdin naraw li se nkunu qegħdin nonfqu bejn €100 u €140 għal kull passiġġier jekk nilħqu t-targets li qed nimmiraw għalihom!

ONOR. MARIO DE MARCO: Allura t-target tagħna huwa li nipprovaw nagħlqu s-sena with 1.1 jew 1.2 miljun passiġġier?

IS-SUR JOHANN BUTTIGIEG: Jekk sal-aħħar tas-sena nkunu għalaqna b’1 miljun passiġġier inkunu kuntenti ħafna. Jien għalhekk l-ewwel semmejt 700,000 passiġġier.  

ONOR. MARIO DE MARCO: Mela 1 miljun in total. Jiġifieri nnaqqsu minnhom il-250,000 li laħqu ġew fl-ewwel xahrejn. Issa s-seat capacity li għandna kkonfermat s’issa kif tipparagunah ma’ dik li kellna s-sena li għaddiet?

IS-SUR JOHANN BUTTIGIEG: L-airlines huma readily available biex mad-domanda jżidu l-capacity tagħhom. Il-frekwenzi fuq ir-rotot li s’issa tħabbru tad-19-il pajjiż fejn nfetħu l-ewwel lott jifformaw bejn wieħed u ieħor 70% ta’ dak li kien hemm qabel bħala frequency. Ovvjament għalissa l-airlines qed jaraw capacity ta’ 40% s’issa imma s-sitwazzjoni qiegħda tiżviluppa b’mod mgħaġġel ħafna. Naturalment ħafna mit-turiżmu jsir meta jkollok a feel good factor u bħalissa fl-Ewropa dan il-feel good factor ...

ONOR. MARIO DE MARCO: Il-mistoqsija tiegħi hija ftit differenti; x’inhu s-seat capacity li għandna kkonfermat s’issa? Insa l-load factor li jista’ jkollna ...  

IS-SUR JOHANN BUTTIGIEG: M’għandix dik iċ-ċifra miegħi imma nista’ ngħaddihielek għada stess.  

ONOR. MARIO DE MARCO: Imma tista’ tagħtina a rough indication tas-seat capacity li għandna kkonfermat għas-sajf li ġej? Dan ilaħħaq nofs dak li kellna s-sena li għaddiet bejn wieħed u ieħor? 

IS-SUR JOHANN BUTTIGIEG: Jekk inti tikkalkula s-17-il pajjiż li s’issa kienu tħabbru dak jammonta għal bejn wieħed u ieħor 19% tar-rotot li kellna. Issa bit-tnedija - li kellna l-Ħadd - tal-ikbar swieq tagħna, b’eċċezzjoni tal-Ingilterra, irridu nistennew mingħand l-airlines x’se jkunu qegħdin jikkonfermaw għal dawk is-swieq. Ejjew ma ninsewx li bħalissa, anke fuq rakkmandazzjoni tal-EASA li hija l-European Aviation for Safety Agency, Pariġi għadha out of the question! Jiġifieri għalxejn nitkellmu fuq x’capacity għandna għax ovvjament ...

ONOR. MARIO DE MARCO: Nerġa’ ngħid li l-mistoqsija tiegħi f’dan l-istadju hi dwar is-seat capacity li sal-lum għandna kkonfermat. L-MTA tkun f’diskussjoni mal-MIA u l-MIA llum tkun taf x’inhu s-seat capacity li għandha kkonfermat! U allura suppost intom tkunu tafu wkoll. Mela x’inhu s-seat capacity li huwa kkonfermat s’issa?  

IS-SUR JOHANN BUTTIGIEG: Ejjew ma ninsewx li qegħdin nerġgħu nibnu kollox mill-ġdid! Mela mis-seating capacity li ġie kkonfermat s’issa huwa fuq l-ewwel 17-il pajjiż għax ovvjament il-pajjiżi l-oħra ġew imħabbra l-Ħadd li għadda u s’issa għad m’għandniex informazzjoni mingħand l-airline operators fuq kif se jaħdmu. S’issa dawn qed jaħdmu with approximately 70% tal-flights li kellhom qabel u qed jaraw a 40% capacity of load factor. Mela għandek 70% tal-flights with a load factor of 40%. Issa ovvjament aktar ma jiżdied il-load factor aktar se jżidu l-frekwenza tal-flights.

ONOR. MARIO DE MARCO: Jekk qed nifhmek sew inti qed tgħid li mir-rotot li ġew kkonfermati dawn jirrappreżentaw 19% tal-kapaċità tagħna as an overall għall-ewwel grupp, but that is not full imma għandek 70% tat-19% biss, of which there are 40% load factor as to a normal 90% load factor. Li xtaqt inkun naf ukoll hu jekk għandkomx xi feedback dwar l-average room rate peress li qabel indikajtilna li l-boutique hotels tal-Belt are giving positive feedback on the bookings. Taw xi indikazzjoni tal-average room rates?   

IS-SUR JOHANN BUTTIGIEG: Mill-ftit feedback li għandna jidher li r-rati huma over €100 per night. Bħala average min bħalissa qed iżomm €120 qabel kien iżomm €160.

ONOR. MARIO DE MARCO: L-ewwel tkellimt ukoll dwar il-marketing li qegħdin nagħmlu u għedtilna li bħala average qabel kontu tonfqu €36 per person mentri issa qegħdin tonfqu mal-€140 per person. But when you come to absolute terms, - ovvjament dan huwa relatat mal-fatt li qabel konna qed naraw 2.3 miljun turist u issa qed naraw 1.1 miljun – x’inhu t-total marketing expenditure li intom qed titfgħu mil-lum ‘il quddiem to get that 1 million tourists?

IS-SUR JOHANN BUTTIGIEG: Aħna qegħdin nagħmlu budget ta’ bejn 45 u 50 miljun għal dawn is-sitt xhur.

ONOR. MARIO DE MARCO: X’qegħdin tipprovdu bħala assistenza għax ovvjament, apparti l-marketing tagħkom, l-operaturi qed ikollhom ukoll iżidu l-marketing tagħhom għax qed ikollhom kompetizzjoni diretta ma’ numru ta’ operaturi f’pajjiżi oħra. And they are doing this added marketing meta bħalissa għandhom zero revenue coming in. L-MTA qiegħda tagħti skemi ta’ assistenza lill-operaturi għall-additional marketing li qed ikollhom jagħmlu f’dan iż-żmien partikolari?

IS-SUR JOHANN BUTTIGIEG: Dik kienet  l-ewwel ħaġa li spjegajt. Fil-fatt dawk il-45 jew 50 miljun ewro li qed ninvestu għandek parti sostanzjali minnhom li qed imorru għat-tour operator support scheme. Hemmhekk qegħdin nagħtu ammont ta’ flus li qed jiġu negozjati ma’ kull tour operator u dan huwa ħafna iktar aħjar minn dak li kien jiġi pprovdut qabel. Fil-fatt dan huwa between three to four times as much dak li kien jingħata qabel. Dak aħna qegħdin norbtuh mal-bookings li jsiru biex attwalment tagħti inċentiv and you have something measurable.
ONOR. MARIO DE MARCO: Dan qed imur direttament lit-tour operators?

IS-SUR JOHANN BUTTIGIEG: Iva, qiegħed imur direttament għand it-tour operators.

ONOR. MARIO DE MARCO: Il-mistoqsija tiegħi hija għal-lukandiera Maltin.

IS-SUR JOHANN BUTTIGIEG: Għal-lukandiera Maltin spjegajt ukoll li qegħdin nagħtu sapport lill-4-star u lill-5-star hotels fejn il-bookings li jidħlu direttament għandhom aħna se nkunu qegħdin inħallsu ammont ta’ flus lil-lukandiera Maltin biex dawk li għandhom loyalty schemes u affarijiet oħra ... Dawn ġew disinjati mal-lukandi l-kbar, jiġifieri mal-4-star u mal-5-star hotels. Qegħdin nispjegaw lil-lukandiera l-metodoloġija ta’ kif se titħaddem din l-iskema, fejn aħna qegħdin nagħtu ammont ta’ flus lill-5 star hotels u ammont ftit inqas lill-4 star hotels peress li dawn jistgħu jiġbru ħafna aktar turisti mill-5 star. U allura għal kull booking aħna qed nagħtuhom ammont ta’ flus u dak l-ammont inti se tużah awtomatikament sabiex tirriklema l-lukanda tiegħek. Jużaw ukoll il-loyalty schemes tagħhom għax ħafna minnhom huma mondjali. Pereżempju jekk qed titkellem fuq il-Marriott dawn għandhom ‘il fuq minn 2 miljun persuna fil-loyalty scheme tagħhom u allura hemmhekk jattiraw lin-nies għax joffrulhom id-double pointing system jew it-triple pointing system talli jiġu ...

ONOR. MARIO DE MARCO: Dawn huma skemi li inti qed tgħid huma limitati għall-4-star jew għall-5-star hotels u jerġa’ huma limitati għal dawk il-lukandi tal-4-star u tal-5 star li huma international franchise. Issa aħna nafu li għandna numru ta’ lukandi 4-star u 5-star li mhumiex parti minn franchise internazzjonali but they made their own name. Lil dawn x’intom toffrulhom bħala għajnuna? 

IS-SUR JOHANN BUTTIGIEG: Lil min mhuwiex international franchise ġeneralment jaħdem jew b’tour operator jew inkella permezz tal-booking.com jew bl-airbnb, eċċ. Għal dawk aħna qegħdin nagħtu lill-platforms il-kbar sapport addizzjonali ta’ persentaġġ over and above l-booking li jsir.   

ONOR. MARIO DE MARCO: Tista’ tispjegahieli daqsxejn?

IS-SUR JOHANN BUTTIGIEG: Mela ħalli nġib eżempju; XYZ platform li tbigħ it-tours mad-dinja kollha, aħna qed nagħtuha ammont ta’ flus, persentaġġ li huwa approximately ta’ 3%, over and above lil-lukanda biex nattiraw it-turisti lejn Malta.

IĊ-CHAIRPERSON: Jiġifieri l-interess huwa dejjem high yield ...

IS-SUR JOHANN BUTTIGIEG: Irridu noqogħdu attenti għax mal-booking.com ma tistax tgħidilha li jien se nnaqqas jew se nħallas persentaġġ għal dik il-lukanda. Jien li rrid hawnhekk huwa li nattira t-turisti lejn Malta, u allura qegħdin nirreklamaw aktar fuq dawn il-platforms billi qegħdin nagħtu persentaġġ ...

ONOR. MARIO DE MARCO: Mela intom qegħdin taħdmu direttament mal-booking platforms. Kulħadd se jiggwadanja minnha, però assistenza diretta lill-operaturi lokali, lil-lukandi lokali tagħna li mhumiex 4-star jew 5-star hotels u li m’għandhomx international franchise, qiegħda tingħatalhom għajnuna? S’issa mill-assistenza li qed tispjegali inti qed tagħtu jew għajnuna diretta lit-tour operators jew għajnuna diretta lill-booking platforms imma għadek ma indikajtx assistenza diretta lil-lukandiera.  

IS-SUR JOHANN BUTTIGIEG: Ma indikajniex assistenza diretta lil-lukandi l-oħra għax ovvjament il-Gvern qiegħed jinċentiva lil-lukandi in ġenerali bl-iskemi li ħareġ. 

ONOR. MARIO DE MARCO: L-MTA mhijiex qiegħda tagħti għajnuna addizzjonali?

IS-SUR JOHANN BUTTIGIEG: Le, li qed tagħmel l-MTA hu biex tattira lit-turist. It is targeted marketing u mhux general marketing fejn jien immur nagħmel reklam ġo shopping complex u ma nafx x’return qed nieħu ta’ dak ir-reklam.

ONOR. MARIO DE MARCO: Però intom mhux qed tagħtu skemi ta’ assistenza li permezz tagħhom you are trying to cover part of the marketing budget li għandha tagħmel lukanda biex tattira turisti f’dawn iċ-ċirkostanzi? 

IS-SUR JOHANN BUTTIGIEG: Le, li qed nagħmlu hu li min għandu l-platforms u min għandu aċċess għal sistemi ta’ numru ta’ nies, hemmhekk qegħdin nindirizzaw dawk l-areas biex ovvjament inkabbru l-viżibilità ta’ Malta mal-kumplament tad-dinja.

ONOR. MARIO DE MARCO: Din is-sena għandha l-problemi tagħha u l-pjanijiet li jsiru huma l-iktar l-iktar għas-sena d-dieħla. X’inhu s-seating capacity li qegħdin naraw ikkonfermat s’issa għas-sena d-dieħla?

IS-SUR JOHANN BUTTIGIEG: Ladarba jiftħu s-swieq kollha l-airlines s’issa qed jagħtuna l-indikazzjoni li huma se jkunu qegħdin joperaw normali għas-sena d-dieħla.

ONOR. MARIO DE MARCO: Imma x’inhu s-seating capacity ikkonfermat għas-sena d-dieħla? Se jkun ta’ 100%?

IS-SUR JOHANN BUTTIGIEG: Tant kemm is-sitwazzjoni hija waħda fluwida hemm barra li ... Li nista’ ngħidlek hu li s’issa wasalna sax-xitwa tal-2021. Għalxejn tistaqsini wara x-xitwa tal-2021 għax għadhom lanqas biss bdew id-diskussjonijiet mal-airlines! Dawn tant kemm qed jaraw problemi u kriżijiet bħalissa li ... 

ONOR. MARIO DE MARCO: All I need is an answer! Is-seat capacity ikkonfermat s’issa għas-sena d-dieħla x’persentaġġ jirrappreżenta minn dak li kellna s-sena li għaddiet?!

IS-SUR JOHANN BUTTIGIEG: S’issa 70% għax l-agreements li saru s’issa huma fuq dawk id-19-il rotta li kien hemm. U hawnhekk qed nitkellmu sax-xitwa tal-2021. 

ONOR. MARIO DE MARCO: Sur Buttigieg, ma kenitx dik il-mistoqsija tiegħi! Il-mistoqsija tiegħi mhijiex fuq ir-rotot li kkonfermaw s’issa. Jien qed ngħidlek b’kollox x’inhu s-seat capacity għas-sena d-dieħla?

IS-SUR JOHANN BUTTIGIEG: Qed ngħidlek 17%!

IĊ-CHAIRPERSON: Ippermettuli ftit! Is-Sur Buttigieg qiegħed iwieġeb b’mod ċar. Issa jekk se nibqgħu nagħmlu l-istess mistoqsija se nibqgħu nirċievu l-istess risposta.  

IS-SUR JOHANN BUTTIGIEG: S’issa fuq il-core markets il-kbar għad m’għandniex il-pjan tal-airlines. Ma ninsewx li dawn tħabbru nhar il-Ħadd li għadda! S’issa qed ngħidlek li hemm 17% tat-total għax dak huwa x-share market li ħareġ s’issa.

IĊ-CHAIRPERSON: Naħseb li dak il-punt eżawrixxejnieh. L-Onor. Claudio Grech. 

ONOR. CLAUDIO GRECH: Sur Buttigieg, se nagħmillek ftit mistoqsijiet minħabba l-ħin għax hemm ħafna kieku x’wieħed jistaqsi u forsi jkollna ċans nerġgħu nitkellmu ftit miegħek aktar ‘il quddiem. Hemm settur partikolari li inti ma tantx dħalt fih u meta nitkellem mal-operaturi jħossuhom inkwetanti ħafna, b’mod partikolari fuq is-settur tal-gruppi, u għalhekk nixtieq li tgħidilna fti kif qed tarawh intom mill-perspettiva tagħkom. Fil-forecasts tagħkom kif qed taraw li se jevolvi l-pattern bejn the collective u the private accomodation? Fl-aħħar snin rajna ħafna nies jagħmlu investiment u jidħlu fil-private accomodation industry u hawn min għamel investimenti sostanzjali. Forsi mill-forecasts tagħkom tista’ tagħti daqsxejn ta’ indikazzjoni dwar dan? U se nagħmillek l-aħħar mistoqsija.

Inti semmejt inċentiva, li fl-opinjoni tiegħi hija inċentiva interessanti, però l-mistoqsija tagħna kienet din u ċjoè, ejja ngħidu għandek a 5-star boutique hotel li mhijiex affiljata ma’ ebda franchise partikolari u li għandha s-website tagħha, investiet fl-identità tagħha u fil-preżenza tagħha. Milli kif fhimt jien jekk il-booking f’dik il-hotel jiġi tramite an OTA, tipo bħall-booking.com, intom se tgħinu permezz tal-inċentiva li qed toffru. Però jekk dik il-hotel se ġġib il-booking mill-website tagħha, dak l-inċentiv mhux se jingħata? Fhimtek tajjeb? 

IS-SUR JOHANN BUTTIGIEG: Ħalli nibda mill-aħħar mistoqsija. Aħna s’issa d-diskussjonijiet li kellna u li hemm qbil fuqhom huwa biex aħna nagħmlu marketing ta’ Malta biex ovvjament inkabbru l-viżibilità tagħha. U allura huma l-kumpaniji l-kbar biss li għandhom ammont sostanzjali ta’ klijenti fuq l-email base tagħhom, fuq il-websites tagħhom, eċċ. Issa għadna ma dħalniex fid-dettall ta’ dawk il-boutique hotels li għandhom sa 50 kamra u li attwalment jista’ jkun li għandhom repetetive guests u allura jistgħu jattiraw ... Aħna bħalissa l-main core focus tagħna huwa fuq kif se nilħqu l-massa biex ovvjament inġibu t-turisti lejn Malta. Madankollu għandna diskussjonijiet tajbin ħafna mal-Ministeru tal-Finanzi sabiex nagħtu iktar inċentivi fil-ġimgħat li ġejjin biex nattiraw ukoll dawk il-ftit hotels li għandna li mhumiex bi brand internazzjonali.  Imma bħalissa t-target huwa li kemm jista’ jkun nitfgħu isem Malta on the top of the marketing campaigns barranin biex nattiraw kemm jista’ jkun nies lejn pajjiżna.

Il-mistoqsija l-oħra kienet fuq il-MICE industry. S’issa mill-feedback li għandna huwa li l-MICE industry hija kważi kważi ineżistenti. M’aħniex qed naraw li qabel Jannar 2021 there can be any form of incentive, jiġifieri nista’ ngħidlek li kellna pereżempju event internazzjonali kbira tal-Aviation Industry li kienet ġejja Malta f’Ottubru. Min-naħa tagħna saħansitra offrejnielhom li nitripplaw l-għajnuna imma ovvjament l-aptit s’issa ma jidhirx li qiegħed hemmhekk. Il-feel good factor li hemm bħalissa huwa at the lowest levels li jista’ jkun hemm! Nerġa’ ngħid we are in an unprecedented moment. Hawnhekk m’aħniex se nibdew minn zero imma se nibdew minn minus għax m’għandekx parti mid-dinja li qiegħda sew u li allura inti tista’ tagħmel it-targeting tagħha. Is-swieq tagħna kollha huma affettwati. Jekk tara The Econimist jew magazines internazzjonali oħra kulħadd jgħidlek li hemm tnaqqis ta’ 20% jew 25% fl-ekonomija.

IĊ-CHAIRPERSON: Sur Buttigieg, nirringrazzjak tal-preżentazzjoni tiegħek. Issa nistieden l-aħħar kelliema sabiex jersqu madwar il-mejda u jagħtuna l-veduti tagħhom dwar l-impatti u r-rakkmandazzjonijiet għal dan iż-żmien. Għaldaqstant nistieden lil Dr Marthese Portelli u lis-Sinjura Denise Xuereb mill-Malta Developers Association.  

DR MARTHESE PORTELLI (Direttur Ġenerali tal-Malta Developers Association): Sur President, l-MDA m’għandhiex bżonn ta’ introduzzjoni għaliex din ilha għaxar snin imwaqqfa. Hija assoċjazzjoni li bdiet għall-iżviluppaturi imma matul dawn l-għaxar snin kibret u espandiet, u llum apparti l-iżviluppaturi tirrappreżenta wkoll lill-building contractors, kemm tad-demolition excavation u kemm ir-road contractors kif ukoll il-quarry owners. Hemm ukoll is-sezzjoni tal-estate agents, is-sezzjoni tal-landlords u s-sezzjoni tar-renewable energy. Għandna affiliations mal-building and civil engineering contractors u mal-Malta Furniture Manufacturers Organisation. Is-setturi li jaqgħu taħt il-kappa tal-MDA huma kollha setturi li matul l-eqqel tal-COVID-19 ma bbenefikaw mill-ebda inċentiv jew miżura li ħareġ il-Gvern.  

Bħala MDA rrikonoxxejna l-problema li għandu l-pajjiż sabiex jagħti għajnuna lill-pajjiż kollu u meta ġejna biex nagħmlu l-proposti tagħna, minkejja li xtaqna li bħas-setturi l-oħra, aħna wkoll nibbenefikaw għax is-setturi li tirrappreżenta l-MDA kollha kemm huma ġew milqutin, uħud minnhom ħafna iktar minn oħrajn, imma rajna kif nistgħu noħorġu b’ideat fejn minflok nieħdu minn dak li diġà hemm, noħorġu bi proposti fejn ikun hemm inqas ħlasijiet dovuti lill-Gvern. U kien għalhekk li ħriġna bl-inizjattiva li tonqos kemm il-capital gains tax kif ukoll id-duty on document. Jiġifieri mhux biss ħsibna f’inċentiva li minnha se jibbenefika min qiegħed ibigħ imma ħsibna wkoll f’min qiegħed jixtri proprjetà. Dawn kienu żewġ miżuri li laqtu lill-membri tal-MDA b’mod tajjeb. Kien hemm ukoll it-taxxa li titħallas fuq il-construction waste li niżlet għal 5%. U allura parti mill-ispiża li kien ikun hemm qabel ġiet ridotta u tista’ sservi biex tgħin ħalli tagħti dik il-kunfidenza li hemm bżonn f’dan is-suq. Dak huwa l-pożittiv dwar l-inċentivi li tħabbru riċentement, però kif għedt qabel is-setturi kollha tal-MDA ġew milqutin.  

Issa se nagħtikom a brief overview ta’ kif bata s-settur tad-developers u tal-contractors u mbagħad se ngħaddi għas-setturi l-oħra. Bħala developers u contractors waqt il-partial lockdown kien hemm a general slow down across the board. Bħalma jaf kulħadd ma kienx hemm dak l-aptit, speċjalment għax-xiri u l-bejgħ, u kien qed ikun hemm investment caution u min kellu sold taħt rasu ħa ħsiebu għax ma kienx jaf kif se tiżviluppa s-sitwazzjoni. Ovvjament kulħadd beda jara kif se jgħaddi b’dak li għandu peress li konna nafu li bħala settur għajnuna għalina jidher li ma kienx hemm. Is-settur iffaċċja diversi sfidi fosthom l-issues tal-penalties bejn id-developer u l-contractor meta ġiet is-slow down. Bħalma forsi intom aware meta jkun hemm proġett ta’ żvilupp ikun hemm il-kuntratti bejn id-developer u l-contractor. Issa jekk il-kuntrattur ma jlestix u ma jagħmilx xogħlu fil-ħin jiġi suġġett għal diversi penalitajiet. U l-istess min-naħa tad-developer jekk iwaqqaf il-proġett. Mela d-developer u l-contractor sabu ruħhom f’din is-sitwazzjoni bla preċedent u t-tnejn kellhom jaraw kif se jaħdmu. Kien hemm każijiet fejn ġew imposti l-penaltajiet u kien hemm każijiet fejn id-developer u l-contractor sabu ftehim bejniethom. Tat daqqa ta’ ħarta wkoll l-issue tal-interessi tal-imgħaxijiet li kien hemm għaddejjin fuq il-loans li ħallew impatt kemm fuq il-cashflow tal-kumpaniji, tal-individwi kif ukoll fuq il-working capital.   

Ġejna affettwati wkoll mill-fatt li x-xogħol notarili twaqqaf u rridu neħduha bħala a given li s-settur tal-kostruzzjoni, kemm jekk huma developers u kemm jekk huma kuntratturi, mhux kollha jħossuhom komdi jiddiskutu u jinnegozjaw virtwalment. Għandek ħafna nies fis-settur li għadhom jippreferu l-kuntatt face to face man-nutar, ma’ min se jixtri jew ma’ min se jbigħ, eċċ. Jiena ngħid li l-kuntratturi kellhom sfidi akbar. L-ewwelnett kellhom il-logistical nightmare ta’ kif se jkompli x-xogħol. Mela min-naħa kellna l-pajjiż li qed jgħid kemm huwa importanti li s-settur tal-kostruzzjoni jibqa’ għaddej għax fl-aħħar mill-aħħar dan is-settur kien qed iżomm 16,000 familja. Daqshekk hemm nies jaħdmu fis-settur tal-kostruzzjoni! U min-naħa l-oħra riedu jaraw kif se jaħdmu fis-siti tagħhom, u ħafna mill-kuntratturi daħlu fi spiża extra billi l-ħaddiema tagħhom qassmuhom f’timijiet biex jekk inċidentalment ikollok grupp li jkollok ħaddiem li ġie infettatat bil-COVID-19, minflok tagħlaq u jkollok tagħmel a complete shutdown, tara kif tirranġa bit-timijiet l-oħra. U naħseb din kienet miżura li ħadmet u ħadmet tajjeb għax anke meta wieħed jara n-numru ta’ persuni infettati fis-settur isib li kien wieħed relattivament baxx ħafna minkejja li l-ispekulazzjoni kienet li dan huwa settur li se jkun qiegħed jimla lil Malta bil-COVID-19! 

Kellhom ukoll ħafna overheads addizzjonali għaliex riedu jipprovdu t-termometri, il-maskri u s-sanitisation. Kien hemm ukoll l-isfida tal-iskilled workers. Hawn problema biex wieħed isib l-iskilled workers u allura meta l-barranin li kienu qegħdin jaħdmu fis-settur tal-kostruzzjoni ġew kostretti jitilqu lura lejn pajjiżhom, awtomatikament dik ukoll żammet lill-kuntrattur lura milli jkompli jaħdem. Dak kien waqt il-partial lock down. Issa ħa mmur għall-post-partial lockdown, hekk kif ħarġu l-inċentivi l-ġodda. Xorta kien hemm mixed feelings. Veru l-inċentivi tat-taxxa kienu tajbin u hawnhekk nirrikonoxxu l-fatt li l-proposti tagħna ntlaqgħu u dawn kienu proposti tajbin għax bihom se jgawdi mhux biss min se jbigħ imma aktar u aktar min kien se jixtri. Min qiegħed jixtri se jkun qiegħed jibbenefika b’iktar minn 3.5% għax minn 5% t-taxxa se tinżel għal 1.5%! 

Madankollu xorta baqa’ l-element tal-inċertezza fis-suq u dak rridu nindirizzawh. Apparti li żdied it-take up tal-konvenji, jiġifieri matul din l-aħħar ġimgħa n-numri ta’ konvenji jidher li żdiedu, speċjalment meta mqabbel mal-perjodu ta’ April u Mejju, fejn f’April u f’Mejju li kieku kellna nqabbluhom mas-sena l-oħra, f’April rajna tnaqqis ta’ madwar 67% u f’Mejju rajna tnaqqis ta’ madwar 45%. Baqa’ l-issue tal-cashflow. L-issue tal-cashflow kienet u għadha hemm u qegħdin inħossu li din it-tax revision se tgħin biex tittaffa l-issue tal-cashflow u se tgħin ukoll l-issue tan-non performing loans. Jiġifieri matul il-partial lock down kien hemm numru ta’ entitajiet li kellhom jgħaddu minn perjodu diffiċli ta’ non performance loans. Kif għedt hemm l-issue tal-iskilled workers. Din kienet teżisti u llum żdiedet. Jiġifieri għalkemm isiru interviews ma’ ħaddiema Maltin u jkun hemm kuntatt regolari mal-Jobsplus, xorta għandek ċerta skills li hawn Malta m’hawnx. Imbagħad għandek skills oħrajn li l-Maltin mhumiex lesti li jagħmluhom u allura wieħed ikollu jirrikorri għall-ħaddiema barranin.   

L-estate agents kienu l-ewwel settur li ntlaqat b’mod ħażin u ma bbenefika xejn minkejja li dawn kellhom a lot of administrative employees working within their offices. Il-prezzijiet tal-proprjetà matul il-COVID-19 niżel, speċjalment meta wieħed jara d-differenza bejn in-North, South, East u West ta’ Malta għax kienet ukoll xi ftit reġjonali. Kellek ukoll l-issue tal-kirjiet fejn dawn ħadu daqqa tremenda ‘l isfel, b’mod partikolari minħabba l-barranin li telqu kif ukoll mill-barranin li tilfu l-impjieg tagħhom jew inkella li l-impjieg tagħhom naqas drastikament. Kif għedt qabel ukoll hemm l-issue tal-konvenji. Kien hemm kwestjoni kbira dwar il-possibiltà li dawn ma jiġux executed. Ejjew ma ninsewx li fi żmien il-partial lock down, fil-partijiet diffiċli nett, l-estate agent kellu d-diffikultajiet tiegħu minħabba l-office distancing  u s-social distancing, u allura min irid ibigħ jew min irid jixtri kien qed iħossu reluctant biex idaħħlek ġo daru. U r-realtà hi li biex tbigħ il-proprjetà trid tmur taraha, speċjalment fil-kultura tagħna l-Maltin. Kien għalhekk li aħna bqajna ninsistu li l-estate agents kien ħaqqhom għajnuna sa mill-ewwel ġurnata.  

Issa ejja mmorru għall-post-partial lock down. L-element tal-uncertainty għadha hemm, it-tax revision se tgħin definittivament u diġà bdiet tinħass li qiegħda tgħin, però  hemm ukoll issues oħra li rridu nieħdu ħsiebhom. Nafu li l-estate agents kienu jbigħu u jikru ħafna proprjetà lill-barranin. Jiġifieri jekk il-barrani mhuwiex se jħoss li jista’ jiġi u jinvesti hawn Malta, is-settur tal-estate agents jista’ jkun li se jibqa’ jħoss l-impatt għal perjodu pjuttost twil. Dwar il-kirjiet rajna wkoll market shift u ħafna minn dawk li kienu joperaw fuq ix-short let qegħdin jibdlu l-mudell tagħhom u qegħdin jaqilbu iktar għal-long let. 

The landlords were very heavily affected. Għandek landlords li bona volonta tagħhom naqsu l-kirjiet lit-tenants tagħhom. Kien hemm min naqqas il-kirjiet tiegħu b’20%, b’40%, b’50% u anke b’60%. Hemm ukoll min laħaq arranġamenti mat-tenants tiegħu, min tahom moratorium, hemm min ftiehem magħhom li jaħfrilhom numru ta’ xhur u mbagħad ikun jista’ jlaħħaq ma’ pagamenti futuri. Imma apparti dawn għandek ukoll numru ta’ non performing leases, jiġifieri kellek numru ta’ tenants li lil-landlord tagħhom mhux qed jagħtuh 10% jew 20% tal-kirja imma mhu qed jagħtuh xejn! U dik hija issue li naħseb li għandha tiġi indirizzata wkoll, speċjalment meta l-main income tal-landlord ikun jiddependi purament mill-kirjiet li jkollu. 

Ejjew ma ninsewx li matul dawn l-aħħar seba’ snin kien hemm numru ta’ individwi - jiena ngħid li dawn lanqas huma fis-suq tal-proprjetà – li għaliex raw li l-proprjetà qiegħda togħla fil-prezz, kellhom xi savings żgħar u investewhom fil-proprjetà biex jikruha u minn dak li jdaħħlu minnha jħallsu parti sostanzjali tal-loan li jkunu ħadu biex xtraw dik il-proprjetà. Ovvjament dawn in-nies illum qegħdin ibatu ħafna. Hemm ukoll l-abandoned leases, fejn għandek numru ta’ landlords li litteralment it-tenants tagħhom telqu ‘l hemm u ħallewlhom kollox lampa stampa ma’ wiċċhom! Issa l-landlord irid jara kif se jillapazza, speċjalment meta sabu ma’ wiċċhom kontijiet tad-dawl pendenti eżorbitanti. Hemm min għandu kont tad-dawl pendenti ta’ €400 però hemm oħrajn li sabu ma’ wiċċhom kontijiet tad-dawl li jammontaw għal eluf ta’ ewro; €3,000, €4,000, €7,000 u anke iktar! 

Bħala post partial lockdown se jibqa’ l-element ta’ inċertezza u tibqa’ wkoll il-kwestjoni ta’ jekk hux se jibqa’ ikollna barranin li jiġu hawn Malta, l-international clients, speċjalment għal min jikri lill-English language schools. Li kieku kelli nsemmi erba’ brackets li jaffettwaw ħażin is-suq tal-landlords nista’ nsemmi l-foreign workers li telqu lura lejn pajjiżhom, l-English language schools li llum ma jistgħux joperaw, ir-redundancies li ngħtaw lill-foreigners li kienu jaħdmu f’azjendi Maltin u r-redundancies li għaddew minnhom il-Maltin stess. Għalkemm il-Malti jħobb ikun l-owner tal-proprjetà tiegħu nafu li għandek numru ta’ Maltin li kienu qegħdin bil-kera. 

Ir-renewables section ħadet daqqa wkoll, però d-daqqa tar-renewables section ma ġietx biss minħabba l-COVID-19. Fil-fatt id-daqqa fir-renewables bdiet fl-2019 u r-raġuni primarja kienet li meta joħorġu l-iskemi u jiskadu, minflok toħroġ skema oħra immedjatament, jew minflok wieħed jaħseb fuq skema aktar fit-tul, kienu jispiċċaw jgħaddu numru ta’ xhur qabel ma terġa’ toħroġ legal notice bi skemi, eċċ. Ovvjament bil-COVID-19 l-impatt kien ħafna ikbar għax kellek numru ta’ proġetti industrijali li twaqqfu għax dak li jkun jgħidlek fejn se ninvestihom flusi; f’sistema ta’ renewable energy jew inżommhom bħala working capital u bihom inħallas il-pagi tal-ħaddiema tiegħi? Kellek l-industrial projects u l-households projects li prattikament waqfu wkoll u kien hemm telf ta’ flus ukoll fuq il-feed-in tariff minħabba l-fatt li kien hemm gap twila bejn legal notice u oħra. Li jixtieq jara dan is-settur, apparti l-long term vision, hija li forsi wieħed jippjana aħjar meta jinħarġu l-grants. Meta jinħarġu l-grants tar-renewable energy it-take up ikun within a couple of days, li fil-verità aktar qed ikun hemm effort biex toħroġ il-grant u l-legal notice milli attwalment biex tittieħed! U hemmhekk fejn naħseb li għandna bżonn ftit ta’ ippjanar aħjar. Issa ħalli niġi għall-way forward.

Bħala MDA nemmnu li l-COVID-19 kienet a blessing in disguise anke għall-pajjiż.  Għenna naċċettaw il-fatt li nistgħu ngħixu bi prattiċi diversi minn dak li konna mdorrijin naħdmu bihom sal-lum. Hawnhekk mhux qiegħda nirreferi biss għas-setturi li jaqgħu taħt il-kappa tal-MDA imma għas-setturi kollha ta’ pajjiżna. Min-naħa tagħna identifikajna six main areas li xtaqna nindirizzaw aħjar. L-ewwel waħda hija li trid tiġi indirizzata l-burokrazija. Nemmnu li għandha tiġi indirizzata l-burokrazija across the board u dan għal żewġ raġunijiet prinċipali; l-ewwel nett meta jkollok burokrazija żejda se tfisser telf ta’ ħin, u telf ta’ ħin ifisser telf ta’ flus. Illum, jekk l-investitur għandu l-flus x’jinvesti, jew jekk għandu flus imġemmgħin, m’għandux jaħlihom f’enerġija żejda ta’ burokrazija żejda imma għandu jinvestihom biex iżomm il-ħaddiema tiegħu u biex ikun iktar innovattiv. It-tieni l-burokrazija tispiċċa taqta’ qalb l-investitur. Meta inti għandek bniedem li jrid jinvesti imma dan jaqta’ qalbu qabel jibda mhu se naslu mkien! So now is the time li naraw kif se ntejbu l-affarijiet u nnaqqsu l-burokrazija. 

It-tieni punt hu li bħala industrija rridu nindirizzaw l-issue tal-iskilled workers. Hemm żewġ opzjonijiet; jew bħala pajjiż nagħmlu upgrade tagħna nfusna and we go for proper skilled workers. U dan billi noħolqu l-edukazzjoni meħtieġa u l-investiment li hemm bżonn. Jew inkella rridu nirrevedu l-proċedura u l-proċess ta’ kif l-iskilled workers barranin jistgħu jġibu l-ktieb tax-xogħol hawn Malta. Bħalissa biex iġġib il-ktieb tax-xogħol trid iddum ix-xhur! Din ovvjament taffettwa mhux biss lis-settur tal-kostruzzjoni imma taffettwa lis-setturi kollha, fosthom dak tal-kura tas-saħħa u tat-turiżmu. Jekk nindirizzaw l-issue tal-iskilled workers u tal-ħaddiema barranin, speċjalment biex jinġiebu l-permessi tax-xogħol li hemm bżonn biex jagħmlu dak ix-xogħol li l-Malti jew ma jafx jagħmlu jew li ma jistax jagħmlu jew li ma jridx jagħmlu, inkunu qegħdin nagħmlu pass ‘il quddiem. 

It-tielet punt li nixtiequ niffokaw fuqu huwa l-upgrading. Irid ikollna iktar appoġġ biex jiġi upgraded il-makkinarju u l-apparat li jintuża fil-kostruzzjoni. Il-MaltaEnterprise ħadet onboard idea li konna ssuġġerejna aħna, però issa nixtiequ mmorru pass oltre. L-iskemi li qegħdin joħorġu mill-MaltaEnterprise, speċjalment fejn jidħol l-upgrading tal-magni u tal-apparat, huma marbutin mad-de minimis rule. Dik fiha l-vantaġġi u l-iżvantaġġi tagħha. Huwa tajjeb li inti tgħin lil min huwa żgħir u lil min irid jinvesti, u allura ġeneralment huwa dak li jikkwalifika taħt id-de minimis rule minħabba l-limitu fuq in-numru ta’ ħaddiema li inti tħaddem, il-balance sheet tiegħek u l-cashflow ta’ kull sena. Però ma rridux ninsew li min ma jikkwalifikax taħt id-de minimis rule jista’ jkun li jkun l-aqwa investitur li għandna bżonn bħalissa għaliex ikollu s-setup li jippermettilu li jieħu r-riskju li tant għandu bżonn is-suq. Jekk verament irridu li s-settur tal-kostruzzjoni jimxi that one top notch irridu naraw kif se nindirizzaw din l-issue wkoll. 

Ir-raba’ punt hu li rridu nikkolaboraw iktar flimkien biex nimplimentaw the best practices dwar kif isir il-bini, il-health and safety, il-consumer/customer relationship, speċjalment jekk se nkomplu - nemmen li ‘l hemmhekk għandna nimxu - ntejbu l-kwalità tal-ħajja f’pajjiżna. Bħala MDA qegħdin ninsistu li we need to invest more in quality, però biex inti jkollok kwalità aħjar u jkollok standards għolja, ma tistax tagħmel kompromess mal-prezz! Hawnhekk huwa fejn għandu jidħol ukoll l-Istat sabiex jagħti dik l-għajnuna neċessarja li jkun hemm bżonn. Filwaqt li huwa tajjeb li jiġi mgħejjun l-end user u l-end client, għandu jkun hemm ukoll sett ta’ inċentivi u miżuri li jgħinu at development stage. Ħalli nagħtikom eżempju prattiku. Jekk hemm binja jew blokka ta’ appartamenti telgħin, il-prassi hawn Malta dejjem kienet li toħroġ l-għajnuna biex imbagħad ikollok ir-retro-fitting, speċjalment fejn jidħlu l-environmental friendly measures. 

Li kieku hawn Malta jkollna sistema fejn l-inċentivi jingħataw fi stadju ta’ żvilupp, u min ikun qiegħed jiżviluppa jottempora ruħu ma’ numru ta’ standards u ma’ numru ta’ kriterji stabiliti, ikun jista’ jibbenifika minn diversi inċentivi. U hemmhekk nemmen li bħala pajjiż ikun ta’ benefiċċju għax meta inti tagħmel ir-retro-fitting, għalkemm iva, ikollok il-benefiċċju, qatt ma jkun effettiv daqs meta taħseb għalih from day one. Jekk verament irridu ntejbu l-kwalità u rridu li jkollna high standards, we need to go down to the minute that a building, etc, is at design stage. 

L-aħħar punt li xtaqt nagħmel huwa dwar ir-renewable energy vision. Il-pajjiż m’għandux viżjoni ta’ fejn irid imur bir-renewable energy. Il-ġimgħa l-oħra kellna laqgħa mal-Ministru tal-Enerġija, fejn ġejna infurmati li l-viżjoni tal-enerġija qiegħda terġa’ tiġi revisited. We cannot waste any more time! Ma jistax ikun li nibqgħu noħorġu skemi mil-lum għall-għada, mill-ġimgħa għall-oħra! Il-pajjiż irid ikun jaf eżatt fejn se mmorru! Dan anke biex is-settur tal-kostruzzjoni u s-settur tal-iżvilupp u s-settur tal-proprjetà jkun jista’ jinvesti! Jekk tistaqsi llum fejn irridu mmorru bħala pajjiż issib li m’hemmx risposta ċara! La jekk wieħed iħares lejn il-planning policies u lanqas jekk wieħed iħares lejn id-diversi viżjonijiet li qegħdin jaħdmu fuqhom ministeri differenti. Issa dalwaqt se jitla’ għar-review l-iSPED. L-iSPED għandha tagħti opportunità biex dan kollu jiġi rivedut b’mod tajjeb. Jekk jiġi rivedut l-iSPED ma jistax isir bħalma sar ħames snin ilu imma jrid isir b’mod ħolistiku u l-energy vision trid tkun part and parcel minnha. Grazzi. 

IĊ-CHAIRPERSON: Dr Portelli, nirringrazzjak ta’ dik il-ħarsa dettaljata li tajtna, u aktar minn kollox proset għall-way forward. Nieħu pjaċir jekk entitajiet oħrajn li se nkunu qegħdin nisimgħu f’dan il-Kumitat ikunu wkoll ippreparati bl-istess mod li kontu ppreparati intom. Wara kollox dawn huma l-istakeholders ewlenin u wieħed għandu jiġi hawnhekk bil-proposti biex inkunu nistgħu niddiskutuhom ukoll fuq livell Parlamentari. 

Iktar rimarki? L-Onor. Claudio Grech.

ONOR. CLAUDIO GRECH: Kien hemm xi ftit tad-dubji dwar kif se titħaddem l-iskema tat-taxxa u tal-bolla. Kienet ġiet ikkjarifikata? Jekk ġiet kjarifikata, kif kienet ikkjarifikata? Inti għamilt referenza għal li kien hemm ċerta fluctuations fil-prezzijiet tal-proprjetà. Tista’ telabora ftit iktar fuqha? U forsi aktar milli tibbaża fuq anecdotes, tibbaża r-risposta tiegħek fuq xi forma ta’ data li għandkom intom.

ONOR. MARIO DE MARCO: Semmejt l-issue tal-kirjiet u tal-landlords u l-pressures li kien hemm fuq il-landlords biex ibaxxu l-kirjiet. Min-naħa tagħkom ipproponejtu lill-Gvern xi forma ta’ inċentivi fiskali ħalli permezz tagħhom il-land lord li jnaqqas il-kera jkollu tax benefit for doing so?

DR MARTHESE PORTELLI: Dwar it-tax rebates u l-lowering tal-brackets iva, kien hemm il-kjarifiki. Bażikament il-capital gains se tinżel għal 5% fuq l-ewwel €400,000. Huwa kemm huwa l-valur tal-proprjetà li se tinxtara, l-ewwel €400,000 se jkunu bir-rata ta’ 5%. The rest is at the normal rate. L-istess japplika għat-taxxa tal-boll li minn 5% niżlet għal 1.5% fuq l-ewwel €400,000 għal kwalunkwe proprjetà li tkun qiegħda tinxtara. Ovvjament hemm ukoll is-salvagwardji fil-liġi li ma jippermettux li jkun hemm fragmentazzjoni intenzjonata. Mela jekk se tixtri biċċa art mingħandi, jien ma nistax inbigħhilek in seperate portions biex inti kull darba tibbenefika minn taxxa mnaqqsa fuq l-ewwel €400,000! 

Rigward il-fluctuations tal-prezzijiet bħala MDA m’għandniex statistika uffiċjali. Però mill-feedback li kien qed ikollna mingħand il-membri, speċjalment jekk wieħed jieħu s-South ta’ Malta, jidher li hemmhekk il-prezzijiet tbaxxew aktar minn żoni oħrajn. Però din hija bbażata fuq il-feedback li bdew jgħidulna individwi fuq livell personali. Rigward il-mistoqsija tal-Onor. de Marco, iva, aħna xtaqna wkoll li l-landlords jiġu mgħejjuna. Fil-fatt l-ewwel proposta tagħna kienet li t-taxxa li jħallsu llum, li hija flat rate ta’ 15% u uħud minnhom xorta jħallsu bit-35%, tonqos. Dan għaliex meta dik tonqos tiffaċilita iktar biex il-landlord iraħħas il-prezz tal-kirja. Imma dik ma ġietx aċċettata. Naħseb li l-inċentiv li tressaq il-loan ta’ €2,500 se tgħin però mhuwiex biżżejjed. Definittivament se jkun hemm min lanqas biss qiegħed iħossha, speċjalment jekk inti entità li n-negozju tiegħek jiddependi minn fuq il-kirjiet per sè.

Fir-rigward tal-estate agents jekk wieħed jara x’sar f’pajjiżi oħra, bħall-Ingilterra, fejn dawn taw lura 80% tal-employee wage. Jekk inti estate agent individwali l-Gvern kien qiegħed jagħti rebate ta’ 80% fuq id-declared profits li tkun iddikjarajt fis-snin ta’ qabel biex tqabbel like with like.

IĊ-CHAIRPERSON: Nirringrazzja lilek Dr Marthese Portelli u lis-Sinjura Denise Xuereb mill-MDA tal-ħin tagħkom. Nirringrazzja wkoll lill-Membri ta’ dan il-Kumitat. Infakkarkom li d-diskussjoni se tkompli għada l-Erbgħa, 17 ta’ Ġunju fl-4.30 p.m. Fil-laqgħa ta’ għada se jkollna lill-Malta Gaming Authority, lill-Gaming Malta, lis-Segretarju Permanenti tal-Edukazzjoni, lill-MUT, lill-Għaqda Bdiewa Attivi u l-MHRA. Nirringrazzjakom.

Fit-8.00 p.m. il-Kumitat aġġorna għal għada, l-Erbgħa, 17 ta’ Ġunju 2020 fl-4.45 p.m. bl-istess aġenda. 

